
ҪӐЛКУҪАМ, САПКАМ. 

Ю Р Л А М САН ЯТНА... 

Пехет те пехил атте кил-ҫуртне, 
Мухтав та тивлет суха кассине. 
Эп чупнӑ кунта ҫарран ачаран, 
Вылянӑ шух пуҫ, юлман тантӑшран. 
Ҫӳренӗ хирте кӗтӳ хыҫӗнчен, 
Тыр вырнӑ хастар, тара ӳкйччен. 
Юрланӑ хавас каҫхи вӑйӑра , 
Ташланӑ йӑлттам туйра та ҫуйра. 

Сӑвап ӗмӗре анне ҫӑкӑрне, 
Сӑвап ӗмӗре анне тӑварне. 
Таяп умӑрта паян пуҫӑма, 
Ҫутатӑр ялан умри ҫулӑма. 
Ҫ ӑ л к у ҫ ӑ м , с ӑ п к а м — э с , Кипеккасси— 
Ачалӑх юррн, хуркайӑк сасси... 
Пиллем эп сана чунри мулӑма, 
Юрлам сан ятна—чунри юррӑма. 

ШУР Ҫ А М К А Л Л А УРХАМАХАМ 

Шур ҫамкаллӑ урхамахӑм, 
Эс манман мана... 
Эх, каяр-и, ҫывӑх тусӑм, 
Кӗҫӗр выртмана. 
Сиплӗ шыв унта ӗҫтерӗп, 
Ҫитлӗп ҫилхӳне. 
Выртӑп та вара асилӗп 
Иртнӗ кунсене... 
... Эп санпа Шӑмпай пек кайӑп 
Сар хӗр в ӑ р л а м а . 
Ҫӗклӗп те вӑр-вар — ыталӑп 
Эп ӑна ҫумма. 



Эх, юнаТӑр, хӑвалатӑр 
Ашшӗ ман хыҫран. 
Пӗтӗм ял хӗрсе калаҫтӑр 
Ҫуй иртсен, кайран. 
Е пӗр кайӑпӑр хавассӑн, 
Сӗлкӗ вӗҫтерсе, 
Касӑн-касӑн, ялӑн-ялӑн, 
— Акатуй! — тесе. 
... Шур ҫамкаллӑ урхамахӑм, 
Эс манман мана.. . 
Эх, каяр-и, ҫывӑх тусӑм, 
Кӗҫӗр выртмана. 

* 

Ҫуркунне, ман ачаш ачам пек, 
Чӗвӗлти шӑнкӑрчла калаҫать . 
Тӗнчене ыйхинчен вӑратса , 
й ӑ л т ӑ р к к а тенкӗсем, ав, ҫакать. 

Ҫуркунне, ман чипер аппа пек, 
Ытарми тӗрӗсем тӗрӗлет. 
Тӑрнасен картине шуйхатса, 
Шӑнкӑрти юрӑсем кӗвӗлет. 

Ҫуркунне, ман хастар атте пек, 
Шуҫӑмпах ӗҫлемешкӗн тухать. 
Уй-хирсен шӑплӑхне хускатса, 
Хӗвел пек пӗрчӗсем сапалать . 

УЛАХСЕМ Ч Е Ч Е К Р Е 

Улӑхсем чечекре, 
Палансем ҫеҫкере. 
Сарана — сар чечек — 
Курӑнать хӗвел пек. 



Хӗрлӗхен тумпала 
Ҫиҫкӗнет тупалак . 
Туй тӑваҫ ӗшнере 
Кайӑксем ир-ирех... 
Савӑнса, юрласа 
Эп утап ухӑнса. 
Ҫупӑрлап хурӑна, 
Ачашлап ҫӑкана . 
Тӑванъенӗм — Хырла, 
Шӑнкӑрти Кайпӑла — 
Ыталам ыриччен, 
Куҫҫулли тухиччен! 
Эс парсам ҫунатна 
Ярханах ачуна. 
Эп вӗҫем ярӑнса, 
Ч а р л а н пек ҫил касса. 

1948 ҫ. 

Курни эс ӗҫлесе 
Хура тар ҫапиччен, 
Шӑммусем суриччен? 
Курни эс юрласа 
Сассу пач ҫӗтиччен, 
Куҫҫулли тухиччен? 

Курни эс тиесе 
Шпал та рельс, сивёре 
Ашӑтса тимёре? 
Курни эс чул ватса, 
Чутласа тусене, 
Т ӑ л л а с а ҫилсене? 

Курни эс тытайса 
Аллунта ӗҫ хёмне, 
Тутанса ун симне? 
Курнисем сан пулсан — 



Л а р с а м эс юнашар, 
Асилсе калаҫар. . . 

1949 ҫ. 

Сиксе вылян кӑвайт пек хыпрӑм-ҫунтӑм, 
Алла усмарӑм эп хӗрӳ ӗҫре. 
Чугун ҫулсем те хыврӑм, чулҫӑ пултӑм, 
Ташша тӑрсан — ҫаптартӑм пит хитре. 

Ӳте касса, шӑнтаслӑн шӑтӑр-шатӑр , 
Улатчӗ кутсӑр-пуҫсӑр ҫил-тӑман. 
Анчах эпир кашни кӑварлӑ , паттӑр, 
Нимле хӗне-терте те парӑнман. 

Туссен юрри каллех мана чӗнсессӗн, 
й ы х р а в ярсан кайма инҫе-инҫе: 
— Тӑван ҫӗршыв кӗтет пире!— тесессӗн, 
Тытма эп хатӗр хуть мӗнле ӗҫе. 

Ята унта ӗҫпе ҫырса х ӑ в а р ӑ п — 
Кайла тытса эп ватӑп ҫирӗп чул. 
Кермен ҫуртсем юрла-юрла хӑпартӑп, 
Кспер эп тӑвӑп, хывӑп аслӑ ҫул. 

ҪУНАТ САНА ЭП ПАРАП.. . 

Ҫуначӗ ун — хӑлатӑн пулнӑ , тет, 
Вӗри чӗри — этемӗн пулнӑ , тет. 

Авалхи халапран. 

... Вӗҫет х ӑ л а т мӑнаҫлӑн, 
Ч ӑ м а т ь ҫиле касса. 
Хӗвел кулать хаваслӑн, 
Чул ту ҫине ларса . 



Хытса кайса пӑхатӑп 
Ҫакна — черчен пепек. 
Унтан алла саратӑп, 
Вӗҫес тесе тёк пек... 

— Т ӳ п е кунта янравлӑ , 
Епле сенкер, таса. 
Ачам, патвар, тӑтхаллӑ 
Уссем этем пулса. 

Ҫунат сана эп парӑп, 
Ырра сунса — халал! 
Ҫилсем патне хӑпартӑп, 
Чунна кёртсе хавал!. . 

Хистетчӗ шав хӑлатӑм, 
Патвар пулма чёнсе, 
— Сана кӗтет ҫунатӑм — 
Атя, васка! — тесе. 

Пӑхса ҫапла хастарлӑн 
Кӑвак хӑлат ӗҫне, 
Вёрентӗм эп мӑнаҫлӑн 
Чунпа ҫӳлте вӗҫме. 

САР Х Ё В Е Л П Е К Ҫ Ё Н Ё ҪАКАР 

Авӑн ҫапнӑ . Килчӗ ҫитрӗ 
Ҫич тивлетлӗ Кӗр сӑри. 
Ак, килтен кнле кӗҫ пртрӗ 
Ир-ирех йыхрав юрри: 

— Сар хӗвел пек ҫӗнӗ ҫӑкӑр, 
Ай, хурар сурпан ҫине! 
Вӑл паян Ёҫ чапӗ . пӑхӑр, 
Сим парать Кӗр сӑрине! 

Ёнтӗ йӳҫнӗ сар х ӑ м л а л л ӑ , 
Сиплӗ , кӑпӑклӑ сӑра. 
Эй, ларсам, тӑван, хаваллӑн, 
Сум тума сӗтел тавра! 

Тулнӑ уйӑх пек шӑрттанӑм, 
Ҫулҫӑ пек хитре — хуплу. 
Эс пырса паян, тӑванӑм, 
Ҫӗнӗ ҫӑкӑр тыт, чыс ту! 

Пултӑр эсӗр пит хастарлӑ 
Уй-хирти кӗрешӳре. 
Халь ларар , тӑван, хаваслӑн 
Куҫ тулли кӗрекере! 

Ай, пырсамӑр, чыс тусамӑр — 
Чаплӑ пултӑр Кӗр сӑри! 
Ҫӗнӗ ҫӑкӑр тутансамӑр, 
Юхтӑр ун ятне юрри! 

... Касӑн-касӑн, шур уртмахлӑ 
Ир-ирех ҫӳрет йыхрав. 
Ҫитрӗ Кӗр сӑри мухтавлӑн, 
Ман ялйыш пуҫлать уяв. 

ЭП А Н Н Е П И Л Н Е МАНМАН.. . 

1950 ҫ. 

Иккӗн ларнӑ каҫсене 
Асилеп, Веруҫӑм... 
Ҫав каҫсенӗн илемне, 
Ҫук, манаймӑп, тусӑм. 

Чун юратнӑ хӳхӗм хӗр 
Маншӑн эсӗ ҫеҫчӗ. 
Иккӗн час иртетчӗ ҫӗр, 
Шуҫӑм ир килетчӗ . 



— Алтӑр тайлӑк,— теттӗн эс, 
Кӗҫ ална параттӑн:— 
Шурӑ тӗлӗк пиелес,— 
Тесе йӑл кулаттӑн.. . 

Таврӑнаттӑм эп вара, 
Шухӑ пуҫ, телейлӗн. 
Ҫӗрӗм-шывӑм ман тавра 
Туй тӑватчӗ меллӗн. 

... Халь инҫе санран, Веруҫ, 
Эп инҫе пурнатӑп, 
Савнӑ чунӑм, ҫырӑ куҫ, 
Чикӗ эп сыхлатӑп. 

Ан хӑяйтӑр ют-тӑшман 
Сар куна пӑсмашкӑн. 
Эп анне пилне манман — 
Чӑн салтак пулмашкӑн. 

.. .Ҫуммӑн ларнӑ каҫсене 
Асилеп, Веруҫӑм. 
Ҫав каҫсенӗн илемне, 
Ҫук, манаймӑп, тусӑм. 

* 

1955 ҫ. 
Ш а р а ф Мударрисз 

Кӗрлерӗ кӗр! Хура Ката — 
Тӑван ялу, Шараф-ага . 
Кӑтартрӑн эс тутар чунне, 
Чӗнсе мана Сабан туйне. 
Кӑтартрӑн эс сӳнми Илем — 
Чёре вӑйне ҫӗклен хӗлхем. 
Ҫуртун сӑйне, чысне курса, 
Л а р а т ӑ п халь кунак пулса. 



Тальян юрлать, ташлать курай, 
Куҫне шӑлса илет бабай. 
Кӗвве майпен тӑса-тӑса, 
Кайри кунне илет аса: 

— Хура Ката — хитре Ката, 
Пулан пуль эс кӑҫал хӑта . 
Хура куҫне, чипер хӗрне, 
П а р а н пуль эс мана пёрне... 

... Хура Ката, ёлккен кётес, 
Асран нихҫан тухмастӑн эс. 

Л А Р А Т А П ТА Ш У Р Ч У Л ҪИНЕ. . . 

А п т ӑ р а т ь хай хаяр Супетей 
Илейменшӗн С ӑ в а р хулине. . . 

«Шапатан тухатмйш» 
юрйран. 

Час-час килетёп эп кунта, 
Чуна туртать ҫап-ҫут Вӑта . 
Л а р а т ӑ п та шур чул ҫине — 
Ҫитеп вара ҫулпа пине... 
Путатӑп эпӗ шухӑша, 
Ҫӳреп пин ҫул аша-аша , 
Илтеп сасартӑк хӑш чухне 
Уртан сехреллӗ сассине. 
Килсе тухать хура утпа 
Нӳкер, хӗҫпе те хӗм-вутпа. 
Утап вара вӑрҫа тухса — 
Кистен ҫакса, чукмар тытса. 
— Тӑшман таптать тӑван ҫӗре, 
Чура тӑвасшӑн вӑл пире! 
Ҫӗрне-шывна, ачам, сыхла, 
К ӑ р а л тытсам эс арпуҫла!— 
Пиллет мана тӑван анне, 
П а р с а аттен кӑвак хӑртне. 



Пиллет мана вӑрман, уй-хир: 
— К а л л а ан чак! Хурах вал ,хир! 
Арҫын ятне тытса чысра, 
Вучах вутне куҫ пек упра!..— 
Хиреп вара эп тӑшмана , 
Ҫӗршыв парать вӑй-хал мана. 
Кӗҫех хурах сӑрне ярать — 
Чӑл-пар тусать, чакать, тарать! 
Каллех хӗвел хавас ҫиҫет, 
Хирте тырпул тулса пиҫет... 

... Час-час килетёп эп кунта, 
Чуна туртать ҫап-ҫут Вӑта . 
Ларатйп та шур чул ҫ и н е — 
Ҫитеп вара ҫулпа пине... 
Илтеп сасартӑк хӑш чухне 
Уртан сехреллё сассине. 
Утап вара вӑрҫа тухса — 
Кистен ҫакса, хӑрта тытса... 

* 

Килген ялйыш ҫине тухсан — 
Эс кил элчи. 
Пул эс килйыш элемё, 
Пул эс килйыш илемё. 

Ялтан ҫӗрне-шывна тухсан — 
Эс ял элчи. 
Пул эс ялйыш элемё, 
Пул эс ялйыш илемё. 

Ҫӗршывунтан юта тухсан — 
Ҫӗршыв элчи. 
Пул эс Ҫӗршыв элемё, 
Совет ҫыннин илемё. 

Л. Таллерова 

— Мухтав термен кӗртен Ҫутта!— 
Калатчӗ харсӑр чун Митта. 
Ҫавтер Ҫутта, тӑван, санра 
Курап пурнан кашни кунра. 
Ҫумри тус-йыш ҫапла пулсан, 
Ҫутти ҫунса хӗмне парсан — 
Утма хаваслӑ , кун аван, 
Хӑвна хастар, патвар туян. 
Пырать вара ӗҫӳ кал-кал, 
Такан авать чунри вӑй-хал. 
Хӗрсе тӑрсан пирте т а т у — 
Уксахлӑн сикмӗ сан уту, 
Ҫулна пӳлеймӗ чӑнкӑ ту, 
Ҫӗршывшӑн ҫиҫӗ хӑвату! 
Ҫакна пӗлмен этем, чӑнах — 
Аспа айван, чунпа чӑлах. 

А 

Аннене 

Ешӗл пыллӑх хӗрринче 
Капӑр ял ларать . 
Ҫав ялта, шап-шур пӳртре, 
Карчӑк пурӑнать. 

Ир хутать вӑл кӑмака — 
Кӑрт, хуплу хывать. 
Кӗҫ, майланӑ май шӑрттан, 
Ҫул ҫине пӑхать: 

— Ҫук, паян та килмест пуль 
Ывлӑм-ҫимакур. . . 
Ҫитрӗ пуль тӗнче касса, 
Ёҫ килте те пур... 



... Сар ачан ӗҫ пит нумай — 
Ҫулӗ ун пётмен. 
Ҫичӗ тинёс леш енне 
Вӑл ишсе ҫитмен... 

1975 ҫ . 
М. Илпеке 

Тухъя хитре — ахах куҫпа, 
Этем хитре — таса чунпа 
Текен сӑма,х час-час илтеп, 
Ун чух сана аса илеп... 
Ҫавна, чунри тасалӑха , 
Шанса паран хаваллӑха , 
Курайрӑм ватӑ аннӳнте, 
Тупайрӑм санӑн килӳнте. 
Сивлекчӗ шурӑ Шупашкар , 
Хама курма та ҫӑмӑл мар... 
Мана вӗрентрӗн эс мӗн чул, 
Тупма пиллерӗн ҫирӗп ҫул. 
Вулатчӗ сӑвӑ пахчунта 
Чалтун чӑваш — поэт Митта. 
Асрах: хурланчӗ ун чӗри, 
Тӑсса ярсан «Кикак юрри». 
— Кикак, кикак, ҫумма ларсам, 
Киле кайма ҫунат парсам.. .— 
Хӗвеллӗ чун, Миккуль тете, 
Эп куртӑм санӑн чӗрӳнте, 
Эп тупрӑм санӑн килӳнте 
Ыр кӑмӑл , туслӑх та хевте. 
Аҫтан манам, эппин, ҫавна, 
Ашши ҫӗклет халь те чуна. 

ЭП И Л Т Е П САССАРА... 

Хаш сывлас пек сӑртсем — У л ӑ п с е н тӑприсем, 
Ҫывӑраҫҫӗ унта халапри паттӑрсем... 

Эх, мӗн чухлӗ эсир ман Тӑван ҫёршывра — 
Чечек евӗр ӗлккен ытарми Ч ӑ в а ш р а . 
Нумай курнӑ эсир ухӑсем вӗҫнине, 
Хирсене хӗретсе вӗри юн юхнине. 
... Аҫтаха пек тӑшман шав килет сӑхланса , 
Ялсене, хулине ҫаратса , ҫунтарса. 
Карах тухнӑ тӑрса Улӑпсем ҫапӑҫма, 
Ҫӑтӑхан т ӑ ш м а н р а н Ҫӗршыва сыхлама. . . 
Купаланнӑ вара ҫӳл сӑртсем — масарсем. 
Унта выртнӑ хастар, вут чӗре йӗкӗтсем, 
Карталаннӑ вӗсем таҫтанах курӑнса, 
Выҫ куҫла пӑхкалан тӑшмана хӑратса . 
Паттӑрсем, Улӑпсем! Эп курап сӑнӑра , 
Пурӑнатӑр эсир ӗмӗрех халӑхра . 
Тӑпра мар эсир, ҫук! Пирӗнпе, пурнӑҫра,— 
Ёмӗрсен хушшинчен эп илтеп сассӑра! 

ЭП УТАТАП Х И Р П Е П Ё Р - П Ё Ч Ч Е Н . . . 

(Митта Ваҫлейӗ вилсен) 

Сан иртнӗ ӗмӗрӳ , ҫёре кӗнӗ поэт, 
Чуна пӑчӑртаса ялан аса килет. 

Ҫеҫпӗл Мишши. 

Ҫил улать, ҫил улать, ҫил улать — 
Этем пек хӳхлесе вӑл чупать. 
Эп утатӑп хирпе пӗр-пӗччен, 
Вӑй кайса, тӑрӑнса ӳкиччен... 
Кӑра ҫил, эс ытла ан ула, 
Тӑвӑлна каялла хӑвала . 
Ҫумӑрпа ан кастар, ан лӳшкет — 
Чӗрем хурлӑ капла та, йӗрет. 
Арапуҫ, хурланса тус-йышпа, 
Сывпуллашнӑ ӗнер сӑвӑҫпа.. . 
Каласамӑр , хирсем, вӑрмансем, 
Ҫак хуйха эп епле-ха тӳсем?.. 
... Ҫил улать, ҫил улать, ҫил улать — 

Тӗнчепе тулашса макӑрать . 
Эп утатӑп ҫӗрле пӗр-пӗччен, 
Вӑй кайса, тӑрӑнса ӳкиччен... 

В Ы Р Т А Т Ь ВАЛ ВАРҪА ХИРЁНЧЕ. . . 

Тӑрнасем те ҫитрӗҫ ҫурпа савӑнса , 
Хӑҫан эсӗ, ылӑм, килён ҫаврӑнса . . . 

Асанне хӳхлевёнчен. 

— Эй-хей, ҫилсем, кӑвак ҫилсем, 
Курман-и манӑн аслӑ ывӑла? 
Аҫта ҫӳрет-ши хаклӑ чӗппӗм, 
Аҫта выртать-ши ылтӑн чӗппӗм?.. 
— Выртать вӑл вӑрҫӑ хирӗнче: 
Тӑпри — чаларнӑ ту ҫинче, 
Кулли — хӗвелӗн куллинче, 
Юрри — шаланкӑ юррннче, 
Ташши — тип ҫиҫӗм ташшинче. 

— Эй-хей, хумсем, шупка хумсем, 
Курман-и ман вӑталӑх ывӑла? 
Аҫта ҫӳрет-ши хаклӑ чӗппӗм, 
Аҫта выртать-ши ылтӑн чӗппӗм?.. 
— Выртать вӑл вӑрҫӑ хирӗнче: 
Тӑпри — сив тинӗс утинче, 
Кулли — сар уйӑх куллинче, 
Юрри — шур кайӑк юрринче, 
Ташши — шух ҫилӗн ташшинче. 

— Эй-хей, ҫӑлсем, юхан ҫӑлсем, 
Курман-и манӑн кӗҫӗн ывӑла? 
Аҫта ҫӳрет-ши хаклӑ чӗппӗм, 
Аҫта выртать-ши ылтӑн чӗппӗм? 
— Выртать вӑл вӑрҫӑ хирӗнче: 
Тӑпри — х ӑ в а л ӑ х ҫумёнче, 
Кулли — ҫут ҫӑлтӑр куллинче, 
Юрри — чӗкеҫӗн юрринче, 
Ташши — сар шуҫӑм ташшинче. 

15 



И К Ш Е Р Й Ё Р К Е Н 

* * * 

Иытту — ҫуртна сыхлатӑр, 
Ачу — ятна упратӑр. 

* * * 

Халал илсен — хаваллӑ , 
Хастар пулсан — мухтавлӑ . 

* * * 

Пуҫне кура калпакӗ , 
Ёҫне кура сум-чапӗ . 

* * * 

Чӗрӳ ҫиҫсен ҫунатлӑ — 
Этем, пулан хӑватлӑ . 
* * * 

Кун — куна тӗсне парать, 
Ас — ӑспа вӑйне сарать. 

* * * 

Тутӑх ҫинӗ тимсӗре, 
Ҫӑтӑх ҫӑтнӑ пилсӗре. 
* * * 

Пӗр хӗлхамрен — вирт хыпать, 
Ҫур сӑмахран — ят тухать. 
* * * 

Тимсӗр куҫӗ тем енче, 
Сӗмсӗр куҫӗ — мул ҫинче... 
* * * 

Ултавӑн чӗлхи яка, 
Ултавӑн чӗлхи палка. 



# * « 

Ялне нихҫан та ыр туман — 
Тӗнче касан, ҫиле хӑван. 
* * * 

Асту, тытсан Шуйттан шутне — 
Пуҫна чикен ун тамӑкне. 

* * * 

Акапуҫ сухара тутӑхмасть, 
Ёҫри ҫын нишлӗхпе мӑртӑхмасть. 
* * * 

Тӗпсӗр йӑлт пӗтерчӗ кил-ҫуртне, 
Пилсӗр, ав, шар кӳчӗ ялйышне. 
* * * 

Савтарсан та — чӗлхе савтарать, 
Вӑрҫтарсан та—чӗлхе вӑрҫтарать. 
* * * 

Утас ҫул—сукмакран пуҫланать, 
Пултару — тӑрӑшсан куҫланать. 

Ҫичӗ ютӑн ҫӑкӗ — ҫич ту пек, 
Савнӑ ҫӗрӗн ҫӑкӗ — сывлӑш пек. 

* * * 

Ҫемҫетеймӗн ҫупа кукарсен кӑмӑлне, 
Ашӑтаймӑн вутпа типшекен чӗрине. 

Ан ман ҫакна нихҫан та, Ҫут тӗнче: 
Тӑратӑн эс ака хурҫи ҫинче. 

] им. 

* 

Пӗрре ҫынсем Суя чуна тытса 
Персе чикеҫҫӗ ҫӗр ййне алтса. 
Анчах ҫынсем кайсассӑн, лӑплансан . 
Вёсен ҫилли сӳнсессӗн, тамалсан — 
Эсрел ӑна кӑларнӑ шӑтӑкран . 
(Асту: вӗсем тӑванлӑ , пӗр кӑкран!) 
... Суя татах та халӗ йӗксӗкрех, 
Элекӗ ун татах та йӗплӗрех. 
Ҫӳрет вӑл паян кун та ҫӗр ҫинче, 
Ҫын сӑнӗпе ултавлӑн вигӗнсе. 

* 

Эп сан иек этемех ҫӗр ҫинче, 
Сан пекех — пӗр хӗвел айӗнче: 
Ҫитлӗ манӑн та пурнӑҫӑм — кур, 
Мӗн калас, терт-нушам та ман пур 

Эп сан пек этемех ҫӗр ҫинче, 
Сан пекех — пёр хӗвел айӗнче: 
Сиввӗн хӑртрӗҫ — хутлантӑм лаштах , 
Ашшӑн пӑхрӗҫ — ҫӗклентӗм яштах. 

Эп сан пек этемех ҫӗр ҫинче, 
Сан пекех — пёр хӗвел айӗнче: 
Х у р л а н а т ӑ п — ҫ ы н н а макӑртсан, 
Чун вёрет — чунсӑра тёл пулсан. 

Эп сан пек этемех ҫӗр ҫинче, 
Сан пекех — пёр хӗвел айёнче: 
Хӗмлейетёп — савни юратсан, 
й ӑ л кулса вӑл мана тухатсан. 

Эп сан пек этемех ҫӗр ҫинче, 
Сан пекех — пёр хёвел айёнче... 



ТАВАТШАР И Ё Р К Е Н 

* * * 

Этем ӑспа пуян, 
Этем ӗҫпе пуян. 
Туспа-йышпа пулсан — 
Тата ҫӗр хут пуян. 
* * * 

м. я. 

Маншӑн эсё хунтав та тёрек, 
Маншӑн эсё тӑван пек, пёрре! 
Эп уҫатӑп санпа чунӑма, 
Эп тугттатӑп санпа ӑсӑма. 

* * * 

Тек хурлатӑр мана ҫав ӑнман, 
Тек ҫӳретӗр мана кышласа . 
Чӑн туссем пурнӑҫра ман нумай, 
Эп ёҫлеп вёсемпе юрласа. 

. .< , . С; Г " 
* * * 

Эп пёлетёп хунхӑ тёс-пнтне — 
Тёсё ун асаплӑ , хуп-хура. 
Эп пёлетёп куҫҫуль тутине — 
Ун тӑварӗ халь те ман чунра. 
* * * 

Хӑшпёрне эп курап: пйр пекех якашка, 
Эпир пур — ачаран катрашка , шартлашка 
Яп-яка пуличчен катрашкалла пулам', 
Пурннчен урӑхла, хёр'лё ҫӳҫлён курнам. 



Анне тӑпри ҫине 

Аякка, аякка эп каяп ялӑмран , 
Тӗнчене килейсе ҫул пуҫланӑ кунран... 
Куҫҫулли куҫӑмра, 
Ҫук х а л ь эс ҫумӑмра, 
Кам-ши парӗ алне эп ӳксен ураран?. . 

Утас ҫулӑм инҫе, курас кунӑм самай, 
Тӑварне ҫиесси, ай, ман пулӗ нумай. 
Пехилне асӑнса, 
Юрруна юрласа 
Утаясчӗ , аннем, м а л а л л а ман пӗрмай. 
* 

Иртнӗ вӑрҫӑ ҫулӗсенче 
ҫитённё т а н т ӑ ш ӑ м с е н е 

— Кала мана, пуҫӑм, 
ан пытар, кала — 

Мӗн-ма эс шуралтӑн чалт хӑвӑрт капла? 
— Арҫын сухине пит ир тытнӑран, 
Анне куҫҫульне час-час курнӑран. 

— Кала-ха , чӗрем, 
ан пытар, кала — 

Мӗн-ма эс хавшатӑн хӑш чух ак ҫапла? 
— Ялйыш хуйхине ӑша илнӗрен, 
Хаяр тӑшмансен сӑнни тивнӗрен. 

* 
— Эй, ачалӑхӑм, ҫивчӗ урхамахӑм, 
Аҫталла васкатӑн, ӑҫталла? 
— Асчаха васкатӑп, ӑсчаха — 
Лслай ватсем патне. 
— Эй, ватлӑхӑм, кӳнсӗр урхамахӑм, 



Аҫталла васкатӑн, ӑҫталла? 
— Яшлӑха васкатӑп, яшлӑха — 

Вӗри чунсем патне. 

* 

Ача чухне эп тӗлленеттём — 
Кураттӑм чанкӑс утсене. 
й ы х р а в сасси унтан илтеттӗм, 
Чупса тухаттӑм сӑрт ҫине... 

Кашни кӑвак, кӑтра хӳреллӗ — 
Мана кӗтетчӗҫ кӗҫенсе. 
Ҫилхе парса, лартса пит меллӗн 
Илсе каятчӗҫ вӗҫтерсе. 

Ирччен вара ҫапла ҫӳреттӗм, 
Вӑрманӑн, хирӗн ҫаврӑнса. 
Кайран каллех эп тӗлленеттӗм — 
Тусем каҫаттӑм ыткӑнса... 

Текех ҫук халь ҫавтер асамлӑ , 
Янравлӑ , ырӑ тӗлӗксем. 
Аҫта эсир, ҫил пек ҫунатлӑ 
Ачалӑхри кӑвак утсем? 

* 

Паян эп ҫӑлкуҫӗ тасатрӑм, 
Юхтартӑм уҫса юшкӑнне. 

В а л а к шур чултан эп майларӑм.. . 
Тутантӑм тӑп-тӑрӑ шывне. 

Иртен-ҫӳренсем ҫӑлран ӗҫчӗр, 
Киленччӗр сипет шывӗпе. 



Вёсен чёринче ялан ҫиҫтёр 
Илемлӗх, ҫак ҫӑл шывӗ пек. 

АСТАСЕН Ю Р Р И С Е М 
* * * 

Кӑлтӑрт! кӑлтӑрт! ҫӑм тапса, 
Эй, ҫӳрер ҫӑмат пусса!.. 
...Ҫӗр ҫине шур юр ларсан, 
Ҫӗн тӑла куян сырсан, 
Кур, кӗтет пире ватти, 
Ҫ а м р ӑ к арӑм, яш каччи. 
й ӑ к ӑ р - й ӑ к ӑ р хӗр ури — 
Юр ҫине юлать йӗрри. 
Ҫӗн ҫӑматӑ тӑхӑнсан — 
Ай, хитре-ҫке хӗр ури. 
Й ӑ р ӑ с пӳллӗ каччисен — 
Ш а в улахра ташшисем, 
Сар хӗр ҫинче куҫӗсем. 
Кин кӗртес, теҫ амӑшсем.. . 
... Кӑлтӑрт! кӑлтӑрт! ҫӑм таппи 
Ял ҫине каять юрри. 
Ҫӗн ҫӑматӑ тӑхӑнсан, 
Дй, хитре-ҫке хӗр ури... 
* * * 

Юрла-юрла калай касап, 
Тӑхлан сӗрсе кӑмкан саплап. 
Юсатӑп эпӗ сӑмавар , 
Юхать пулсассӑн — кӳр те пар. 
Епле килпетлӗ ку янтав, 
Нихҫан та ман пулман ултав. 
Асту, хуҫа, мана ан ман — 
Ятне анчах ӑна хӑрман.. . 
Хӑш чух инҫе тухса ҫӳреп, 
Ялтан яла ҫитсе кӗреп. 
Курап: мана пурте юмарт. 
Чунна, ӑстаҫ, ҫӳле хӑпарт! 



... Виҫе-виҫе калай касап, 
Чечен хӗр пек кӑмкан тӑвап. 
Юсатӑп эпӗ сӑмавар , 
Юхать пулсаесӑн — кӳр те пар. 
Тӗрлетӗп йӗс курка хитре, 
Хӗрсем валли — шаккап витре. 
Ҫапап тӑха — утсем валли, 
Ҫиҫсе ҫӳретчӗр куҫ тулли. 
Юрла-юрла калай касап. 
Чечен хӗр пек кӑмкан тӑвап... 

* * * 

Хура сухал, хайман * тытти, 
Эс те, мучи, ӑслай ватти! 
Шӑрҫа хушпуллӑ сар кинеем, 
Качча каяс хитре хӗрсем! 
Х а к л а ш ӑ р манӑн тавара — 
Хӗртсеттӗм хӗрлӗ курнара. 
Тупаймӑр таврара чапли, 
Кашнин ҫинче — ӑста палли, 
Сӑрне пӑхсамӑр, тӗррине — 
Кӳрет пасарӑн илемне. 

Сӑра п а л а к к ӗ р — а л л ӑ пус, 
£не чӳлмекӗ — вӑтӑр пус!.. 
Ан манӑр тирӗк туянма, 
Курки те пултӑр савӑнма. 
Чӳлмекӗ л а р т ӑ р сӗт-ҫупа, 
Куркийӗ тултӑр еим-пылпа! 
... Чӳлмекҫӗ эпӗ — чи чапли! 
Кашнн чӳлмек — ӑста палли. 
Сарне пӑхсамӑр, тӗррине — 
Кӳрет пасарӑн илемне! 

* Хайман (авалхи сӑмах) — сӑранран ҫӗленӗ чап-
лӑ, пысӑк енчӗк. 

Ы Р Р И Ҫ Ё К Л Е Н Т Ё Р — Ы Р А П А 

* * * 

Пайтах чипер йӑла-йӗрке, 
Чуна ҫӗклен илем-нёрке, 
Хайланӑ пирён ваттисем — 
Шап-шур сухаллӑ чӑвашсем. 
Вӗсем ӑнланнӑ пурнӑҫа: 
Ан кайтӑр ҫулӗ пӑрнӑҫа . 
Чее суя-ултавӑнне 
Хуҫасчӗ , тенӗ, пилӗкне. 
Тупасшӑн ҫуннӑ чӑнлӑха , 
Кӗтсе кӗленнӗ ырлӑха. . . 
— Ерчевлӗ пул, ачам-пӑчам, 
Типсе ан л а р хирти хӑрчан. 
Ан пултӑр кунҫулу харам, 
Вӗлле хурт пек йышна курам. 
Ёҫе юрат, ӑста пултар, 
Ятна ярса эс ан култар. 
Маттур эс пул — маттур ҫынпа, 
Ҫемҫе ан пул — усал ютпа. 
— Ҫын пул! — тесе хӑй тӑхӑмне, 
Хитре тӑвасшӑн ун чунне, 
Килес кунри Ырра шанса, 

Ч ӑ в а ш пилленё, ӑс парса. 
Тӗнче ҫине ҫав ыр ӗҫчен 
Асчах пек пӑхнӑ пур енчен. 

УССЕМ ЭС УЛАП П Е К П А Т В А Р 

(Арҫын ана ҫуралсан 
калакан сӑмах) 

Уссем эс Улӑп пек патвар, 
Аҫу пекех ӑста, хастар. 
Пёве ҫитсен йӑва хӑтла, 
Хуҫа пулса шӑрттан пуҫла. 
Ӳстер йышна эс пил парса, 



Ан юл хӑр-тӑлӑххӑн тӑрса. 
Куҫу шав пӑхтӑр кил енне, 
Аллу сан пӗлтӗр ӗҫ тӗлне. 
Ан пул хуранӑн хуралҫи, 
Хӗрхӳ сӑмахӑн чӗлӗмҫи. 
Ан пул мӑнттай, ан пул куштан, 
Туман ӗҫпе пач ан мухтан. 
Пулсам упа эс тытакан, 
Тукмак шӑлне эс катакан, 
Тӗрен хуҫи те сухаҫи, 
Йӑлттам утсенӗн кӗтӳҫн, 
Вучах хуҫи, ун сыхкӑчи, 
Килйыш ӑшши те тыткӑчи. 

ЕҪНЕ ЭС ТУ Ю Р Л А - Ю Р Л А 

(Хӗрача ҫуралсан 
калакан сӑмах) 

Пул эс чипер, чул пек кӗрчен, 
Аннӳ пекех ӑста, ӗҫчен. 
Шӑрҫа пек ҫиҫтӗр сан тӗррӳ , 
Кӑтат пек пултӑр сан пиррӳ. 
Хӗвел пек пиҫтӗр ҫӑкӑру, 
Сим-пыл пек юхтӑр сан сӑру. 
Ула куракӗ тӑриччен, 
Хура чӗкеҫӗ юрличчен 
Хуран эс ҫак питне ҫуса, 
Кӗрсем вӑр-вар ӗне суса. 
Кӑвак ҫутпах эс тыт ҫурла, 
Ёҫне эс ту юрла-юрла. 
Ача ӳстер, ача лӑпка — 
Хавал кӳрет ҫурта сӑпка. 
Килйыш шав тӑтӑр савӑнса, 
Тӑван — курасшӑн ӑвӑнса. 
Ҫынна пулсам эс тарават , 
Хӑна килсессӗн — вашават . 



А Ч А Ш Л А Р САР Х Ё В Е Л Ё 
ВАЙ П А Р А Н Ҫ Ё Р Е 

(Ҫӗр ӗҫлекене калакан сӑмах) 

Тырра чунпа аксассӑн — ырӑ эс акан, 
Ана чунпа акмастӑн — хыт хатар сапан. 
Хӑйне чӗрипеле ачашлакан ҫынна, 
Хӑйне пур кӑмӑлтан пӑхан хастар ҫынна, 
Упӑшкине хӗрарӑм парне кӳнӗ пек, 
Хаваслӑ хӗм ача ҫуратса панӑ пек, 
Уй-хир сана чи хаклӑ нлемне кӳрет, 
Уй-хир сана сӑваплӑ ырлӑхне пӳрет. 
Эсир те, Улӑп пек маттур ачам-пӑчам, 
Эсир те, куҫ тулли юмарт ачам-пӑчам, 
Ачашлӑр сар хӗвелӗ вӑй паран ҫӗре, 
Юратӑр, хӑтлӑр симлӗ ҫак хура ҫӗре. 
Елккен уй-хир ун чух ӳстерӗ чӑн тивлет, 
Ҫӗршыв хӑвачӗ — пӗл, санран нумай килет. 

Ы Р Р И К И Л С Е Н -
ХАНА ТАВАР... 

Хӗвел каять те — таврӑнать, 
Сӗм каҫ килет те — ҫаврӑнать. 
Сивви пӑрланӗ — сиввнпе, 
Ашши хӗмленӗ — ӑшшнпе. 
Усал тӗпленӗ — усалпа , 
Ырри ҫуталӗ — ырӑпа.. . 

Вутпа килен хура ҫиле 
Ан кӗрттӗр ырӑ вӑй киле, 
Ҫунтартӑр тип уяр аҫа, 
Ырри, пулсам кунта хуҫа! 
Урса килен хаяр юта 
Тустартӑр ҫивчӗ хӗҫ, хӑрта. 



Ҫилпе килен — пӗтет ҫилпе, 
Виртпе килен — ҫунать виртпе. 
Шӑмми-шакки типет хӗмпе, 
Шӑрши-марши вӗҫет кӗлпе. 
Усал тӗп пултӑр — усалпа, 
Ырри ҫӗклентӗр — ырӑпа. 

Ырри килсен — хӑна тӑвар, 
Ури айне палас хурар, 
Вучах умне ейме сарар, 
Тӑвар сипне — пехил парар. 
Ырри сӗрлетӗр — ырӑна, 
Чӗри ҫуталтӑр — юрӑпа. 



ХУЛ ҪИНЕ ЛАРСАМ, Т Е К Е Р Л Ё К . 

* 

Сарӑ йӗкӗт ут ҫулать, 
ай та вай, 

Сарӑ йёкёт ваш! сулать, 
ай та вай! 

Ун ҫавийӗ , ах, витмест, 
ай та вай, 

Ун ҫавийӗ , ах, ҫиҫмест, 
ай та вай! 

Витё халё витессе, 
ай та вай, 

Ҫиҫӗ халё ҫиҫессе, 
ай та вай! 

Савнӑ хӗрӗ ҫӳремест, 
ай та вай, 

Савнӑ хӗрӗ тимлешмест, 
ай та вай... 

Эх, чиперӗм — хӗр-пикеҫ, 
ай та вай! 

Эх, чиперём — чёв-чёкеҫ, 
ай та вай, 

Йёкёт чаплӑ , ан шуртар, 
ай та вай, 

й ё к ё т сумлӑ , ан ҫунтар, 
ай та вай! 

* 

Касри хёрсем мунча кёреҫҫё, 
Шартах параҫҫё ӑшшине. 
Кула-кула тухса сикеҫҫӗ 
Хӑва хупланӑ пёвене. 

Шыва ҫурса йӑр-яр ишеҫҫӗ , 
Выляҫҫӗ тейӗн вутӑшсем. 
Й ӑ м р а хыҫпе, ай-вай, килеҫҫӗ 
Чеен куҫ хывнӑ каччисем. 

Кӗтмен ҫӗртен шӑй-шай шуйланчӗ 
Хӗрсен карти сенкер шывра. 
... Илем самант куҫран ҫухалчӗ , 
Пӗве те халь салху, хура. 

Хӗрсем ирех тӑраҫҫӗ , 
Ирех шыва анаҫҫӗ . 
Саван тусне курсассӑн, 
Тулли витре ӑсаҫҫӗ . 
Кӗтни харам пулсассӑн — 
Ҫурри анчах ӑсаҫҫӗ . . . 

Яшсем ирех тӑраҫҫӗ , 
Ҫаран ҫине анаҫҫё. 

Саван тусне курсассӑн, 
Утне ҫемҫен тытаҫҫӗ . 
Кӗтни харам пулсассӑн — 
Утне кӑрт-карт тытаҫҫӗ... 

Ёлккен иккен тӑван кӗтесӗм. 
Хӗрёсем епле чипер.. . 

Халӑх юрринчен 

Хурасан, Хурасан, чечек пек яту сан, 
Шутласан, ак, тухать: Кӗлистан... Хорассан *... 
Вирьялра та ҫак ят килет пуль авалран, 
Хӑварман пуль ӑна юрӑран-сӑвӑран. 

* Авалхи Персии аслӑ сӑвӑҫисем мухтаса юрла-
нӑ вырӑнсем. 

Халь л а р а р та ҫил пек юрттарар, 
Тус-йыша пуҫтарса туй тӑвар.. . 
Савнӑран эп килтӗм савӑнса, 
Ҫ ӑ р х а я х та ута вылятса, 
Чун савниҫӗм, сана шыраса . 

* 

Йӗкӗтсем, кимӗҫсем! Каҫарсамӑр мана 
Хӑвӑртрах леш енне — чечекри й ӑ л ӑ м а ! 
Пурӑнать халь унта вутӑш пек чиперккем, 
Аш ҫунтармӑш этем — х у р а ҫӳҫлӗ пикем. 
Ҫук, никам та кунта курӑнмасть, сас памасть, 
Кӗҫӗре ун патне каҫасси ман пулмасть... 
Хуп-хура Атӑл ҫеҫ пӗр шавлать , кӑтӑрать , 
Ашчике пӑлхатса , ҫулӑмпа ҫунтарать. 

* 

Л а р , ҫунатӑм, ҫумма — 
Ачашлам. 
Л а р , ҫунатӑм, ҫумма — 
Юр юрлам. 
Иртсе кайтӑр хуйху та суйху, 
Вӑранайтӑр чунри шӑпчӑку. 
Л а р , ҫунатӑм, ҫумма — 
Ынаклам. 
Л а р , ҫунатӑм, ҫумма — 
Чуптӑвам. 
Хӳхӗмлентӗр хӗл кунӗ хӗрӳ , 
Ҫеҫке ҫуртӑр шалканӑ чӗрӳ . 

ХУЛ Ҫ И Н Е ЛАРСАМ, 
Т Е К Е Р Л Ё К . . . 

Текерлӗкӗ йерет-ҫке, 
Савни аса килет-ҫке. 

Халӑх юрринчен 

Шав куматӑн пуҫӑм ҫийӗн, 
Вӗҫсӗр макӑран . 
Мӗншӗн эсӗ, кайӑк тусӑм, 
Питӗ хурланан? 
Хул ҫине ларсам, текерлӗк, 
Эс уҫсам чунна. 
Тен, шуйханнӑ пӗчӗк кайӑк, 
Пулӑшӑп сана... 
Хамӑн та паян чун вутлӑ , 
Ян! каймасть тӑмрам. 
Ҫырӑ куҫӑм, ик ҫунатӑм, 
Й ӑ л кулмасть ҫумра. 
... Тек ҫаплах кумать текерлӗк, 
Ҫук чӗлхи, чӗнмест. 
Шав йӗрет, хӳхлет ӳпкевлӗн, 
Канӑҫа пӗлмест. 

САНА АСАТСАН... 

Пуйӑссем кӑшкӑраҫҫӗ , 
Пуйӑссем макӑраҫҫӗ , 
Пуйӑссем каяҫҫӗ уйрӑлса. 
Пуйӑссем хурланаҫҫӗ , 
Пуйӑссем тунсӑхлаҫҫӗ , 
Пуйӑссем килмеҫҫӗ ҫаврӑнса.. . 
Юр ашса таврӑнатӑп, 
Вут умне л ӑ ш ларатӑп, 
Тӗмсӗлетӗп каллех кантӑкран. 
Ҫил улать кӗрт хывасшӑн, 
Ҫулсене йӑлт хупласшӑн.. . 
Эс кӗрессӗн туйнать алӑкран . 

Валем Ахук. 



Тискер этем: «Савап» , - - тесен , 
Шанаҫҫӗ хӗрлӗ чечексем, 
Хӑраҫҫӗ ешӗл курӑксем, 
С а р к а й ӑ к юррине чарать . 
Хура вара , салху тӗнче — 
Чеченлӗх ҫук ун питӗнче 

Маттур этем: «Саван»,— тесен, 
Ҫеҫке ҫураҫҫӗ чечексем, 
Кашлаҫҫӗ ешӗл курӑксем, 
Саркайӑк юрӑ шӑратать . 
Епле хавас ун чух тӗнче — 
Хӗвел ҫиҫет ун чунӗнче! 

* 

Шанкӑр! Шӑнкӑр! 
Шӑнкӑр! Шӑнкӑрав . 
Улӑх ҫийӗн янкӑс янӑрав. 
Ман чунра хускатрӗ иртнине, 
Куҫ умне кӑларчӗ савнине. 

Шӑнкӑр! Ш ӑ н к ӑ р ! 
Шӑнкӑр! Шӑнкӑрав . 
Инҫетре ҫухалчӗ янӑрав. . . 
Ман чунра хускатрӗ иртнине, 
Куҫ умне кӑларчӗ туссене. 

КУРЕ-ЧАЙ К Ё В В И С Е М 
* * * 

Надилё , Надилё , 
Пач илменччӗ пиле 



Сана эп курасса, 
Ҫапла тӗл пуласса. 
Килсе тухрӑн епле 
П а я н эс ман теле? 
Чечекрен те чечек, 
Ирхи сар хёвел пек. 
Илтеп сан юррунта 
Кӳре-чай * кӗввине, 
Эп курап куҫунта 
Чун-чӗрӳ ӑшшине. 
... Хптре ҫумӑр ҫӑвать, 
Хырсем ҫийӗн ташлать. 
Туратран татӑлса , 
Ҫут тумлам яр тумлать. 
Ванать ҫак тумлам пек 
Эс кайсассӑн чӗрем. 
Куккук килмӗ прпе, 
Тӗксӗмленӗ илем... 
Надилё , Надилё , 
Пач илменччӗ пиле 
Сана эп курасса, 
Ҫапла тёл пуласса.. . 
* * * 

Кёр ҫитсессӗн, савӑк чунӑм, 
Кӗлчечекӗм шанӗ те, 
Н а р ҫутиллӗ сарӑ кунӑм 
Ш ӑ н к ӑ р - ш ӑ н к ӑ р анӗ те — 
Савнӑ тусӑм, пюль-пюль кайӑк *, 
Кайӑн эсӗ аякка . 
Хӑр-пӗччен сар хырӑ майлӑ 
Юлӑп эпӗ тӑлӑха . 
Кун та иртӗ, ҫул та иртӗ 
Килмёҫ пнрӗн ҫумӑрсем.., 

* Кӳре-чай (азербайджан.) — Кура шывӗ. 
* Пюль-пюль кайӑк (азербайджан.) — шӑпчӑк 

кайӑк. 

Пӗл, сана ун чух та кӗтӗ 
Тунсӑх куҫлӑ пӗр этем. 

САВНА ТУСАМ, САВНА ПАЧАР 

в . с 

Хӗл сиввийӗ кӑчӑр! кӑчӑр! 
Ак пуҫларӗ юрлама . 
Ман ҫумра эс, савнӑ пӑчӑр,— 
Ҫук, шӑнтаймӗ шартлама . 

Эс шӑнсассӑн — хӗмлентерӗп, 
Ш ӗ л - к ӑ в а р л ӑ ман чӗрем. 
Сан чунна яр! ҫӗклентерӗп, 
Чухӑн мар эп кӗвӗрен. 

Ҫич тӗспе ҫеҫке ҫуртарӑп 
Шур юр витнӗ улӑхра . 
Ту-сӑрта та ташлаттарӑп 
Саншӑн эп ҫак вӑхӑтра . 

Эс паян сирсе антартӑн 
Ман ҫири хӗн-асапа. 
Чунӑма эс юрлаттартӑн, 
Вутӑш пултӑн эс манпа... 

Хӗл сиввийӗ кӑчӑр! кӑчӑр! 
Тулнӑ уйӑх шап-шурах. 
Савнӑ тусӑм, еавнӑ пӑчӑр, 
Эс утатӑн ман ҫумрах. 

С И Л П И Е Н Ч Е ТУСЕМ ЕМ-ЕШЕЛ. . . 
А. И. 

* * • 

Силпи енче тусем ем-ешӗл, 
Силпи енче ҫӑлсем хитре. 



Хӑҫан тата санпа, ҫулташӑм, 
Кунта, эх, килӗпӗр тепре. 

Хӑҫан тепре санпа, чиперӗм, 
Татах эп татӑп-ши ҫырла?.. 
Тайма пуҫах хавал панишӗн 
Чунри сӑвва ларса ҫырма. 

... Силпи енче шывсем сипетлӗ , 
Силпи енче ҫӗршыв ӗлккен. 
Ҫути сӳнми, асран кайми 
Шӑпам ман пултӑн эс иккен. 

* * * 

Чул ҫинче сиксе, 
Сивӗ ҫӑл шаркать . 
Ҫӗн тухъян ҫиҫсе, 
Ту айпе юхать. 

Ҫул ҫинче, ҫут шыв, 
Эсӗ ан пӑтран. 
Хӗр шӑпи, кунта 
Эсӗ ан аркан. 

Сӗм-хура вӑрман, 
Кӗҫӗр ан хумхан. 
Сарӑ хӗр, Нарспи, 
Эсӗ ан хурлан. 

Тупӑн эс, чӗкеҫ, 
Савнӑ каччуна, 
Пуҫлӗ ак ыран 
Ялйышу туйна. 

... Ҫӳллӗ ту айпе 
Шӑнкӑр ҫӑл тапать, 
Кӗмӗл пек ҫиҫет, 
Юрӑ пек юхать. 



Ҫул ҫинче, ҫӑл шыв, 
Эсӗ ан пӑтран. 
Хӗр шӑпи, кунта 
Эсӗ ан аркан. 
* * * 

Мӗн чул кунта сенкер ҫӑлсем, 
Епле ӗлккен юрри вёсен! 
Кашни кунта — куҫ пек илем, 
Кашни тӑкать ахах-селем. 
Пӗри вара, Вӑтакасри, 
Чи, чи вӑйли, ҫутти, хитри. 
Кӗҫтук пӳлекӗ * теҫ ӑна, 
Чӗрем чӗнет унта мана.. . 
... Поэт ҫуралнӑ кун, ирпе, 
Ҫиҫсе асамлӑн хӗвелпе, 
Тусем ҫине хӗлхем сапса, 
Ҫ ӑ л к у ҫ шар! тухнӑ , тет, тапса. 
Еҫчен ҫӑлкуҫ! Вӑл парӑнман, 
Ыйха кайса текех выртман. 
Ҫӗнтернӗ вӑл мӑнттай тӑва, 
Ш ӑ т а р н ӑ ҫӑл кӑвак чула! 
Ҫӗн ҫӑл умне мерчен хума, 
Шерпет шывне ӗҫме, ӑсма 
Унта кӗҫ аннӑ , тет, хӗрсем, 
Юрла-юрла — патвар яшсем. 
Кӗсле ӑсти, хирти ӗҫчен, 
Кӗтӳҫ — васканӑ ту ҫинчен. 
Пурте пуҫ тайнӑ ҫӑл шывне, 
Мухтанӑ унӑн техӗмне. 
Ҫапла пуҫланӑ ҫӑл юхма, 
Ч ӑ в а ш чунне хӑват пама. 

... Юхать ҫӑлкуҫ паян хитре, 
Сасси ун кайрӗ ӗмӗре. 

* Кӗҫтук пӳлекё — Константин Иванов парни тени 
пулать. 

Тӗнче килет халь ун патне 
Сыпса пӑхма тӑп-тӑр шывне. 
Вӑй-хал парать вӑл сухаҫа, 
Тусем касан хастар чулҫа. 
Асчах л а р а т ь ҫӑлкуҫ умне, 
Туптать кунта вӑл хӑй ӑсне. 
Ҫӑлкуҫ шӑнмасть, ҫӑлкуҫ типмест, 
Таппийӗ унӑн иксӗлмест. 
Хӑвачӗ ун — чӑваш сӑвви, 
Чӑваш поэзийӗн юрри. 
# * * 

Сыв пул, Слакпуҫ! Хуш пул *, Слакпуҫ— 
Илем ҫӗршывӗ , ҫӑлтӑр куҫ! 
Сунман кураҫсӑн эп ҫӑлна, 
Сунман ӗҫессӗн эп шывна. 
Хӑҫан ҫитем тата кунта, 
Тухса ларам хушка сӑрта? 
Хӑҫан сирте, Силпи, Чӳкай **, 
Тӗрле-тӗрле тӑвам сӑрнай? 
Хӑҫан, поэт, тепре килсе: 
— Сӗве енчи парне,— тесе, 
Тӑпру ҫине чечек хурам, 
Кӳнми пуҫа тайса тӑрам?. . 
Сыв пул, Слакпуҫ! Хуш пул, Слакпуҫ— 
Нарспи ҫӗршывӗ , ҫӗмӗрт куҫ! 

* 
в. с. 

Тӗксӗм эи пурнаттӑм, 
Пит сахал кулаттӑм, 
Тем ялан кӗтеттӗм тилмӗрсе. 
Йӑл! сапса асамлӑ хевтине, 
Сан ҫуту ак ӳкрӗ ман ҫине — 

Хуш пул (пушкӑртла) —сыв пул. 
Силпи ҫумӗнчи сӑрт айӗ, авал чӳк тунӑ вырӑн. 



Ҫ ӑ л т ӑ р пек ҫуталтӑм, 
Уйӑх пек шуралтӑм, 
Шӑпчӑк-чун ҫӗкленчӗ тӳпене. 

Тӗссӗр эп курнаттӑм, 
Пит сайра юрлаттӑм, 
Ҫак куна кӗтеттӗм хӗмленсе. 
й ӑ л ! сапса асамлӑ ӑшшине, 
Сан ҫуту ак ӳкрӗ ман ҫине — 
Ҫӗнӗрен ҫуралтӑм, 
Сывлӑм пек тасалтӑм, 
Юррӑм кар капланчӗ чӗрене. 
* 

Ялкӑшатчӗҫ ун чух кӑвар пек ҫӑлтӑрсем! 
Ах, мӗн чул ӑсатман эп сире, пуйӑссем! 
Халь, ак, ҫук, ҫӳремеҫ пуйӑссем ман тӗлтен, 
Асатать вӗсене урӑххи, яш этем... 
... Пуйӑссем, пуйӑссем, илсе кайӑр мана, 
Пуйӑссем, ҫӑлтӑрсем, хӗмлентерӗр чуна! 

ҪАВ ЧАНА ҪАПЛАХ ШАНМАСАР. . . 

Чупрӑм антӑм шыв ӑсмашкӑн 
Шур ҫ а м к а л л ӑ ту айне. 
Килтӗн те аса — х у р л а н т ӑ м , 
Тухрӑн эсӗ шыв ҫине... 

Шап-шурахчӗ кайӑк хурӗ, 
Шывсӑр пулчӗ хуп-хурах. 
Ҫил касатчӗ ик ҫунатӑм, 
Сансӑр юлчӗ вӑл хӑрах. 

Ҫук, килеймӗҫ, ҫук, юрлаймӗҫ 
Иртсе кайнӑ кунӑмсем. 
Ҫав чӑна ҫаплах шанмасӑр 
Тӗмсӗлеҫҫӗ куҫӑмсем. 

Шав сана курассӑм ман килет, 
Ҫумӑнта пулассӑм ман килет. 
Ҫитмӗл ҫичӗ шурлӑх—вӗҫӗ ҫук, 
Сан патна пымашкӑн каҫӑ ҫук... 
Хуть пин ҫул пулсан та умӑмра— 
Ман сана манмашкӑн халӑм ҫук... 

Сассуна илтессӗм ман килет, 
Куҫӑнтан пӑхассӑм ман килет. 
Ҫитмӗл ҫичӗ тинӗс — вӗҫӗ ҫук, 
Сан хӳттӳ пулмашкӑн пиллӗх ҫук.. 
Пурпӗр эсӗ чӗртнӗ ҫулӑма 
Шыв сапмашкӑн, тусӑм, халӑм ҫук. 

, КУҪ УМНЕ ТУХАЙРЁ 
ҪАК АСАИЛУ... 
* * # 

Алтӑр куҫлӑ тӑмана 
Ух! Ух! терӗ, ӳхӗрсе. 
Ыйхӑ пуснӑ вӑрмана 
Шарт! вӑратрӗ , сиктерсе. 

Шур мулкачӗ чӑтлӑхран 
Сикрӗ тухрӗ , хӑраса . 
Сӑрчӗ -варӗ те ҫаран — 
Эп те вӗҫрӗм яр! шуса... 

Ҫук хыҫра халь шкул ҫути, 
Сӑрт ҫине юлать вӑрман. 
Эп курап: ак ял кати, 
Кӑлтӑр-кӑлтӑр ҫилармань.. . 

Чун-чӗрем кӑлт! кӑлт! сикет, 
Ҫитрӗм тейӗн эп вӗҫсе. 
Кил ҫути, ав, мӗлтлетет, 
Куҫ пекех мана кӗтсе. 



* * * 

Ват Туйралӑх хыҫӗ... К а р а ш авӑтать . 
Хӗм сапса кӑвайтӑ ҫутӑ ывӑтать. 
Турӑ утӑм ячӗ танлӑн кӗҫенсе, 
Сар юпах ак иртрӗ ҫивчӗн вирхӗнсе. 
Ухӗ ахӑлтатрӗ хыр ҫине ларса , 
Кӗҫ унтан ҫухалчӗ шур енне кайса... 
й ӑ л ! та йӑл! сикеҫҫӗ ҫутӑ ҫӑлтӑрсем, 
Ял енче вӗреҫҫӗ кӳнсӗр йытӑсем. 
Эп выртап, шак хытнӑ . Янкӑр сӗм-ҫӗрле. 
Эп халап итлетӗп тус-йышпа пӗрле... 
Куҫ умне тухайрӗ ҫак асаилӳ — 
Ҫӗрӗм-шывӑм, сиплӗ чунӑмри пилӳ . 

ТУНСАХЛАРАМ ЭП КУ ЧУХ... 

Ырӑ йӑмӑкӑм, Личук, 
Л а р ҫумма килсе. 
Тунсӑхларӑм эп ку чух 
Эс тепле тесе... 

Пӳрт ӑшшилӗх, кӑмака 
Халь хутса эс яр. 
Ҫурт илемӗ , хӑтлӑха , 
Л а р т ӑ р сӑмавар . 

Хур касса эс ҫӑкӑрна , 
П а р кӑштах тӑвар. 
Сарӑ питлӗ чӑкӑтна 
Ҫурмалла тӑвар. . . 

Юрӑ эс унтан пуҫла 
Ман куҫран пӑхса. 
Ҫ а м р ӑ к ӗмӗр, ҫут куҫла, 
Тӑтӑр йӑлт тухса. 



* 

Ват утсем сӗнксе тӑраҫҫӗ 
Сар хӗвелӗн питӗнче. 
Иртнӗ кун ҫулне йӗрлеҫҫӗ, 
Мӗн ҫук пулӗ иртнинче. 

— Тусӑмсем,— теп, ачашлатӑп 
Эпӗ ватӑ утсене. 
Хам ҫаплах куҫа шӑлатӑп 
Уҫнӑ май ҫилхисене. 

Вут тӑкса ун чух килетчӗ 
Урнӑ фюрер, чӗр шуйттан, 
Чӑн салтак пекех каятчӗҫ 
Л а ш а с е м вйрҫа ялтан. 

Тулхӑратчӗҫ, кӗҫенетчӗҫ 
Ял енне пӑха-пӑха. 
Пур ватти-хӗтти йӗрстчӗ 
Ҫул хӗрне туха-туха. 

Лх, кусен вара тиветчӗ 
Вунӑ утшӑн ӗҫлеме. 
Хӑш чухне тепри тӳнетчё, 
Вӑйӗ ҫукчӗ ҫӗкленме. 

Хам ҫиес чӗлле эп панӑ 
Ҫав чӗлхесӗр ыр чуна. 
Ҫуммӑн туртнӑ , ачашланӑ 
Мӗн иртен яра куна. 

Ҫын пекех-ҫке танлӑн-сумлӑн 
Панӑ хал утсем пире. 
Ҫав утсен ятне эп чыслӑн 
П а л ӑ к лартӑттам пӗрре. 



УХА ЯТАМ ХЫРЛӐХ Л Е Ш ЕННЕ. 
(ШАМПАЙ АСАТТЕ Ю Р Р И С Е М ) 

* 

Тӗпчӗкри асаттем — Нухайран, 
Пуҫланать ман тымарӑм унран. 
. . .Чӗмпӗре вӑл юрттарнӑ утсем, 
Ш ӑ н к ӑ р а в л ӑ пасар кун ҫитсен. 
Х а я р а к ҫав кӗтӳҫӗн шӑпн, 
Лӳшкетет шав йӗпи те сапи. 
Тулашать Суюмбай, ут хуҫи, 
Кулленех эс, кӗтӳҫ, патак ҫи. 
Тарса юлнӑ пӗрре ҫав нухай 
Чӑваша . Сисеймен Суюмбай! 
...Емӗрех пурнас ҫук кайӑкла—• 
Ерипен вӗренет чӑвашла . 
П а л л а ш а т ь вӑл кӗтӳҫӗ хӗрпе, 
Хура куҫлӑ чипер Туйпипе. 
М ӑ ш ӑ р л а н н ӑ вара яш чунсем, 
Пӗр-пӗрне юратан юрлӑсем. 
К а я р а х ҫуралать ш ӑ к ӑ л ч и — 
Турхай ятлӑ вут куҫлӑ ачи. 
Аталаннӑ , ҫын пулнӑ Турхай, 
Асталанӑ , янратнӑ сӑрнай. 
Пӗчӗкрен ут ҫилхи айӗнче, 
Ачаран чӑпӑркка — аллннче. 
Турхайран Шӑмпай эпӗ пулап, 
Нухайсен тӑхӑмне эп тӑсап. 

* 

Ҫилҫунатлӑ утсем, сар ҫуна — 
Л а р , савниҫӗм, часрах ман ҫумма, 
Кӑмӑл-туйӑм хаваллӑ чухне 
Пӗр каяр-ха Хырла тӑршшӗне. 

Эп сана тӑлӑппа пиелем, 
Амӑрт пек ыталам та илем... 
Хӗл сиввийӗ выляйтӑр шӑнтса, 
Ҫичӗ ючӗ юлайтӑр пӑхса. 

* 

Шӑн ҫурта пек чӑрӑш касрӑм, 
Сар хӑма ҫурса эп татрӑм. 
Улт кӗсменлӗ кимӗ турӑм, 
Хӑтлӑ пулчӗ урӑм-сурӑм. 
Шӑп варне сайхахлӑх лартрӑм, 
Урлӑ ик кашта эп ҫапрӑм. 

Юр пек шурӑ ҫилкӗҫ картӑм, 
Атӑл ҫилӗпе ваш! сартӑм. 
Анлӑ Атӑл хумлӑ -шавлӑ , 
Ман чуна ҫӗклет хаваллӑ . 
Эй, кӗрлеччӗ харсӑр тӑвӑл! 
Пур паян ман шухӑ кӑмӑл. 

Ҫеҫенхир куянне, ай, шуйхатрӑм, 
Хурчӑка вӗҫтерсе, ай, ҫаклатрӑм. 
Чечек пек тӑпӑлкка сар хӗрне 
Куҫӑмпа пӑхайса эп пӑлхатрӑм, 
Малашне тӗл пулмашкӑн тӗв татрӑ 

Урхамах утӑма, ай, юрттартӑм, 
Кӑлкансен кӑтрнне, ай, пусартӑм, 
Тупӑлха пек чипер сар хӗрне 
Анкарти хыҫӗнче ыталарӑм, 
Кӑвак ҫут киличчен ачашларӑм. 



* 

Сухала-ха , лашам, сухала — 
Талпӑнса хыт ҫӗре тӑрмала . 
Акатуй, ак, пуҫланӗ ҫиҫсе, 
Акапуҫӗ эп парӑп илсе: 
Тыткӑҫи пулӗ ун пӑхӑртан, 
Ун тӗренӗ — таса ылтӑнран. 

Сухала-ха , лашам, сухала — 
Талпӑнса хыт ҫӗре т ӑ р м а л а . 
Кӗмӗлленӗ йӗвен пасарта — 
Эрнекун пулӗ сан пуҫӑнта. 
Пӑхӑртан пулӗҫ ун тӑхисем, 
Ёнчерен пулӗҫ ун тӗррисем. 

Сухала-ха , лашам, сухала — 
Талпӑнса хыт ҫӗре тӑрмала . 
Ҫывхарсан кӗрхи шавлӑ уяв, 
Илсе парӑп ян-ян шӑнкӑрав , 
Янӑратӗ яла ун сасси, 
Укаран пулӗ ун сар мӑййи. 

Сухала-ха , лашам, сухала — 
Талпӑнса хыт ҫӗре тӑрмала. . . 

* 

Алла тытрӑм тӑмра калама , 
Уҫас терӗм пӗрре чунӑма. 
Хурлансан та—пёр пурнӑҫ, иртет, 
Т а ш л а с а н та — ҫав пурнӑҫ, ҫитет. 
Ҫӳреместӗп суя эп сутса, 
Куҫҫуль евӗр ман чунӑм — т а с а . 



ИКЁ монолог 

— Ҫупаларӑм *, ӳстертӗм тиха, 
Ҫупаларӑм, вылятрӑм тиха. 
Илтеймерӗм ҫапах ыррине, 
Кураймарӑм ҫапах телейне. 
Тухаймарӗ сӳсмен мӑйӑмран, 
Хӑпаймарӗ тӑлли ураран. 
Хыпкалантӑм хӗлле лашманра , 
Асаплантӑм ҫулла сухара. 
Шеллеместчӗ , куштанччӗ хуҫа: 
Ҫийёмре ман пулман юпӑнча, 
Пач каймастчӗ патак аллинчен, 
Пач тухмастчӗ хупах пуҫӗнчен... 
. . .Ҫупаларӑм, ӳстертӗм тиха, 
Ҫупаларӑм, вылятрӑм тиха. 

Илтеймерӗм ҫапах ыррине, 
Кураймарӑм ҫапах телейне... 
Пӗр канмасӑр эп туртрӑм нуша,— 
Тесе шав кулянать, тет, лаша . 
* * * 

— Урапа эп, хура урапа — 
Ёмӗре ирттереп хурлӑхпа. 
Миҫе ҫын ӑсатман салтака , 
Миҫе ҫын эп леҫмен касмӑка.. . 
Ватӑлап, чун туртать канӑҫа, 
Хӑварас , теп, ҫавна манӑҫа. . . 
Анчах ҫук, вӑл тухмасть асӑмраи: 
Курӑнаҫҫӗ сӑнсем тамӑкран. 
Тӑсӑлаҫҫӗ унтан алӑсем, 
Макӑраҫҫӗ унта сар хӗрсем — 
Хӑрхӑма хулӑмла панисем. 
Куҫӑма курӑнаҫ йӗкӗтсем, 
Ҫӗпӗре пуҫиле янисем, 

* Ҫупаларӑм (авалхи сӑмах) — ачашларӑм, ҫу-
пӑрларӑм. Лаша тихине ҫупалать. 

Хура чун кӗмӗлле сутнисем. 
Ҫавӑнпа м а к ӑ р а т ь кустӑрмам, 
Ҫаксене эп ӑҫтан-ха манам? 

* 

Эй, ялти ырпиллӗ ватӑсем, 
Пуҫӑма ылхан ан витӗрсем! 
Тус туса в ӑ р л а р ӑ м сар хӗре, 
Туе туса эп илтӗм сар хӗре. 
Унсӑрӑн сутатчӗҫ ҫич юта, 
Макӑртса чикетчӗҫ чӗр вута. 
...Виҫӗ ҫул эп саврӑм сар хӗре, 
Виҫӗ ҫул чуптурӑм сар хӗре. 
Евчӗ ячӗ ҫич ют аякран, 
Чунӑм ҫукчӗ хурлӑх курасран.. . 

Эй, кӑвак сухаллӑ ватӑсем, 
Ятлӑ -сумлӑ ырӑ ӑсчахсем, 
Пуҫӑма ан витӗр ылханпа, 
Ятӑма ан вӑрҫӑр усалпа. 
Тӑпӑрт! тӑпӑрт! ҫил пек урхамах, 
Хырлӑх витӗр вирхӗн хӑвӑртрах . 

Ухӑ ятӑм хырлӑх леш енне, 
Уххӑм ӳкрӗ акӑш хур умне... 
Ашшӗ -амӑш йӗрӗ куҫҫульпе, 
Пиллӗх парӗ пурпӗр пылӗпе. 
Хӑмӑр хӑнтӑр ҫӗлӗк пуҫӑмра, 
Шурӑ кайӑк-тусӑм ҫумӑмра. 
Йӗс тӳмеллӗ кӗрӗк ҫийӗмре, 
Чунӑм савнӑ ҫыннӑм — килӗмре. 
— Кинӗм,— тейӗр, ӑна юп курса: 
— Сар инкем, парсамччӗ пуҫ сырса. 

* 

Пыллӑх тӑрӑх чупрӑм-чупрӑм — 
Пӗр пӑлан паян эп тытрӑм. 
Тирӗнчен такмак ӑсларӑм, 
Хӗр пушмакӗ к а л ӑ п л а р ӑ м . 
Тӳш-пӳшне ҫакса какларӑм, 
Килйыша лартса сӑйларӑм. 
Сар пӑлан ӗрчех, ай, пытӑр, 
Ал-урам та йӑрӑ пултӑр. 

ЭХ, САР ҪУНА, САР ҪУНА... 

Иртсе кайрӗ кӗр ҫиҫсе, 
Килсе тӑчӗ хӗл ҫитсе. 
Эх, сар ҫуна, сар ҫуна, 
Хитре тӑвар уявна! 
Тухар, яшсем, ярӑнма, 
Шап-шур юрпа савӑнма. 
Вуник тӳшек, ҫич ҫитар,— 
Хӑта, хӗрне качча пар! 
Сиктертӗр вӑл ҫпч сӑпка, 
Устертӗр вӑл ҫич папка. 
Вӑрман тӑрри хумханать, 
Леш кас пики мухтанать: 
— Сурпан сарри сӑрмалла , 
Тухъя тӗрри тумалла. . .— 
Хӑй каччӑпа ярӑнать, 
Хӑва пекех авӑнать. 
Ах, чикӗнет, пӗкӗнет — 
Каччи ҫумне сӗрӗнет... 
Эх, сар ҫуна, сар ҫуна, 
Пикеҫ хёре ларт ҫумма. 
Савни пулсан — пур тивлет, 
Чӗре ҫу пек ирӗлет. 
Эх, сар ҫуна, сар ҫуна, 
Хитре тӑвар уявна... 

ХАВАТЛА ВУТ, ТАСА КАВАР.. 

Ака-суха алран кайсан 
Е шур юрсем-кӗртсем ларсан — 
Яратӑп эп лаҫа чӗртсе, 
Амалӑхне вӗртсе, хӗртсе. 
Пӗлеп кӑштах эп хӗм тытма — 
Чӳлмек ту-ма, хурҫа сыпма. 
Юрла-юрла тӗрлеп кӑмкан, 
Утсем валли авап такан. 
Илем тенин — ӗҫре тӗвви, 
Л а м р а н - л а м а — юрри-кӗвви. 
* * * 

— Хӑватлӑ вут, таса Кӑвар, 
Хӗрӳлӗхне пире эс пар?! 
Ҫакеен ятне тёсе кӗртсе, 
Парсам пире, Кӑвар , хӗртсе: 
Тӗрен хурҫи — суха тума, 
Ҫава хурҫи — ҫаран ҫулма, 
Ҫурла хурҫи — тырпул вырма, 
Ийе хурҫи — пура ырма, 
Тӑхҫа хурҫи — арман тӑхма, 
Хӑрта хурҫи - вӑрман хӑртма, 
Чӳккеҫ хурҫи — чул-ту ватма, 
П ӑ л а т хурҫи — шӑрттан касма. 
Хӑватлӑ вут, таса Кӑвар , 
Хӗрӳлӗхне пире эс пар?! 
Вучах куҫне ан пар сӳнме, 
Парсам пире тимне-хӗмне. 
* * * 

— Хӑватлӑ вут, таса Кӑвар , 
Хёрӳлӗхне пире эс пар?! 
Сӗт-ҫу тытас чӳлмекӗмсем, 
Симпыл ярас ҫӑрхатӑмсем, 
Тӑвар килли, аш-пӑш тирки, 
Уйран сапи, сӑра курки, 
Ача-пӑча шӑхличӗсем, 



Ҫӑл шыв ӑсае кӑмканӑмсем 
Илемлӗ пулччӑр пиҫӗнсе, 
Янравлӑ иулччӑр хӗртӗнсе. 
Тимлетӗр сумлӑн ҫӳрекен, 
Мухтатӑр сутӑн илекен. 
Хӑватлӑ вут, таса Кӑвар, 
Илемлӗхне пире эс пар?! 
Ыйтап санран хӗрӳлӗхне, 
Парсам пире ун ырлӑхне. 
* 

И эпирччӗ , эиирччӗ — 
Ик хӗл каҫнӑ пӑланччӗ , 
Атте-аннен ыр ятне 
Нихҫан ниҫта яманччӗ . 
И эпирччӗ , эпирччӗ — 
Ҫӳлте вӗҫен хӑлатчӗ . 
Тӑвансенӗн ыр ятне 
Нихҫан ниҫта яманччӗ . 
И эпирччӗ , эпирччӗ — 
Кашкӑр тытан йӗкӗтчӗ , 
Ҫинҫе пилӗк хӗрсемпе 
Вылямасӑр ӳсменччӗ . 

Пирӗн атте пӗрхӗт аҫи — 
— Кӑринк! — тетчӗ, йыхӑратчӗ , 
Ҫӗр пуҫҫипех * пуҫтаратчӗ , 
Ҫуначӗпе ӑшӑтатчӗ . 
Пирӗн анне пӗрхӗт ами — 
— Кӑринк! — тетчӗ, шуйханатчӗ , 
Ҫӗр иуҫҫипех пуҫтаратчӗ , 
Ҫуначӗпе ӑшӑтатчӗ . 
Аттен сассийӗ ӗнтӗ ҫук, 

* Ҫӗр пуҫҫипе — пӗтӗм йӑха-несӗле (ҫӗр пуҫ та-
ран) пуҫтаратчӗ тени пулать. 

— Кӑринк! — тени илтӗнмест. 
Ҫӗр пуҫҫипе йыш пуҫтарма 
Ҫунат сарса ҫӳреймест. 
Аннен сассийӗ ӗнтӗ ҫук, 
— Кӑринк! — тени нлтӗнмест. 
Ҫӗр пуҫҫине йыш пуҫтарма 
Ҫунатне ваш! ҫӗклеймеет. 



ИСКЕЙ ПАЙТУЛЕ 
ПОЭМА 

УМЕНХИ САМАХ 

Улхаш енче хёрсе ҫӳретӗп, 
Сёме сирмен-ха ҫутӑ ир. 
Чӑваш ҫулне пуҫра тӗрлетӗп, 
Каҫап утса хир хыҫҫӑн хир. 

... Ума тухать ҫиҫсе, шап-шуррӑн 
Пайтулӑн учӗ кӗҫенсе. 
Вӗҫет, вӗҫет Хӑлат сатуррӑн, 
Юлать чул-шакӑ тӗпренсе. 

Таҫта кӗрлет йыхравлӑ сасӑ , 
Туяп — чӗнет пек утаман. 
Хусах иртет пе,к касӑ , касӑ — 
Тарать лере хаяр тӑшман.. . 

Кӗҫех ҫап-ҫут килсе тухаҫҫӗ 
Аксу та Чакӑ , Тимӗрҫен... 
Ватсем мана ҫапла калаҫҫӗ : 
Авал ку пулнӑ Тиккиъен *. 

Сӑртри ката, ӗшне, вӑрманӗ 
Кунта упрать Пайтул ятне. 
Хастар чӑваш ӑна-и манӗ?! 
Кашни чунрах курап сӑнне. 

Ҫӗрпӳ енче те, ав, сӑваплӑн 
Аса илет ӑна Ҫавал. 
Валаклӑ ҫӑлӗ те хӑватлӑн 
Т а п а т ь — п и р е парса хавал. 

* Тиккиъен (Дикое поле сӑмахран) —Сӑр вӑр-
манӗпе Чӗмпӗр хушшинчи анлӑ ҫеҫенхире авал 
ҫапла каланӑ. 

Кунта вӑл, паттӑр ҫын, ҫуралнӑ , 
Кунта вӑл курнӑ кун ҫути. 
Вӗри чӗри хӗнпе шуралнӑ , 
Чунне ун каснӑ терт тути. 

Мерчен ятне те, ҫук, манмаҫҫӗ , 
Ҫӳрет хитре сӑвви-юрри. 
Хӗрсем качча сӑмах памаҫҫӗ , 
Туман пулсан «Мерчен тӗрри»... 

Утап, утап — утса тухаслӑн, 
Илемлӗ хирӗн вӗҫӗ ҫук. 
Часах ак кӗрлӗ вӑл мӑнаҫлӑн 
Мулне ӗҫченӗ пухнӑ чух. 

Ҫӗнни кунта ӗлккен ҫӗкленнӗ — 
Тивлетлӗ ырӑ самана! 
Ана ҫулпуҫ Ильич пилленӗ , 
Чӑвашӑм, халӑхӑм, сана! 

... Каллех илтетӗп акӑ юрӑ — 
Кӗвви-ҫемми чуна касать: 
— П а т ш а ҫынни — тӳре те турӑ , 
Пире ҫакать, тӑвар сапать... 

ХӲТЛЁХ Х Ӳ М И Н Е ТАВАКАНСЕН Ю Р Р И 

1647—1658 ҫулсенче Вырӑс п а т ш а л ӑ х ӗ хӑйӗн кӑн-
тӑр енчи чиккине ҫирӗплетес тӗлӗшпс, Тсччӗпе С ӑ р 
л ш в ё хушшинчи хӳтлёх хӳмине (вала ) , унта» кая-
рахпа Чӗмпёрпе Карсун, Саран хулисен хушшинчи 
хӳтлёх хӳмисене к у п а л а т т а р н ӑ . Ҫав к а л а м а та ҫук 
тертлӗ ӗҫре , ытти халӑхссн ҫыннисемпе пёрле, ирёк-
сёрлесе янӑ чӑвашсем те нумаййӑн а с а п л а н н ӑ . Вё-
сен хушшинче Ҫёрпӳ уесёнчн Хуракас ялёнче ҫу-
ралса ӳснӗ Искей П а й т у л ё те пулна. 
* * • 

Сӑвайне, ах, ҫапатпӑр, 
Тӑприне купалатпӑр , 
Тӗрекне хӑпартатпӑр — 
Тӳресен йыттисем пач каймаҫҫӗ умран, 

Сутниксенӗн алли татӑлмасть патакран.. . 
Чӗлӗмне туртмасассӑн, 
Халапне ямасассӑн, 
Чун-чӗре сӗврӗлмест пӗлӗт пек шухӑшран. 

Тусене, ах, вататпӑр, 
Вӑрманне турттаратпӑр, 
Кӗперсем ӑсталатпӑр — 
Тӑрӑнса ӳкиччен ӗҫ каймасть алӑран, 
Тиексенӗн ҫынни пушанмасть пушӑран.. . 
Тӑмрине тытмасассӑн, 
Юррине тӑсмасассӑн, 
Мӗнлерех лӑиланас-ха , тӑван, хуйхӑран. 

АХ, Т Ё Н Ч Е МЁН-МА ПИТ ТАВЛА?.. 

(Пайтул монологӗсем) 

1065 ҫул. И ю н ь уйӑхӗ . 
Хӳтлӗх валӗсем тӑрӑхёнче асапланса 

пурӑнакан хресченсем, патша ҫыннисен 
пусмӑрне чӑтаймасӑр , пӑлхава хатӗрлснеҫ-
ҫё. Анчах хресченсен ҫёкленӗвӗ , сутӑнчӑк-
сене пула, путланса л а р а т ь . Хура халӑхӑн 
тулса ҫитнӗ ҫилли вӗресе, кӗрлесе каяй-
масть . Халӑха кёрешӗве чёнскен паттӑр-
сене касаматсене хупа-хупа лартаҫҫё . Са-
пах та вӗсенчгн хӑшпӗрисем, Искей Пай-
тулё ертсе пынипе, тарса хӑтӑлаҫҫӗ . Атӑл 
ҫинче бурлаксем хушшинче пытанса пу-
рӑнма тытӑнаҫҫё . 

Чун шанни те — чурӑс чунлӑ , 
Ал пани те — хура юнлӑ . 
Тӳрӗ пултӑм — кураймарӗҫ, 
Хӑр-суян пуҫа варларӗҫ. 
Мӗскӗн пултӑм—пач картмарӗҫ, 
Ҫын тесе сума сумарӗҫ. 
Ҫӑтӑх чун — тӗнче синкекӗ , 
Кӗвӗҫ чун — тӗнче ннкекӗ. 

Йыттӑм ҫеҫ мана сутмарӗ , 
Юррӑм ҫеҫ мана суймарӗ . 
Йыттӑм чунлӑ — калаҫаттӑм, 
Пӗр юрлаттӑм — л ӑ п л а н а т т ӑ м . 
Пур ырра турханӗ ҫирӗ , 
Халь ӑҫта тус-йышлӑ ирӗм?.. 
Ах, тӗнче мӗн-ма пит тавлӑ , 
Кукӑр-макӑр та ултавлӑ?. . 

* * • 

Эх, сӑрнайӑм, ах, сӑрнайӑм, 
Сарӑ уртӑшӑм, тускайӑм, 
Ман чуна эс ҫеҫ уҫатӑн, 
Ҫын пекех хавал паратӑн. 

... Пурччӗ тусӑм ман, телейӗм, 
Тӳрӗ чунлӑ Тимӗрккейӗм. 
Ҫын ҫинче ӑспа ҫиҫетчӗ, 
Хӗҫ тытма пире чӗнетчӗ. 

Сутӑх чун ӑна пӗтерчӗ — 
Касмӑк пулчӗ унӑн терчӗ... 
Ах, тур-тур, патши ҫӑтахлӑ , 
Ун ҫынни епле мӑнаҫлӑ . 

Мул тӗнчин ҫук ҫав этепӗ , 
Мул тӗнчин ҫук ҫав нисепӗ . 
Ҫӗр питне пӗрре ҫӑвасчӗ , 
Пур лӗкке шӑлса тӑкасчӗ!. . 

... Эх, сӑрнайӑм, ах, сӑрнайӑм, 
Сарӑ уртӑшӑм, тускайӑм, 
Ман чуна эс ҫеҫ уҫатӑн, 
Ҫын пекех хавал паратӑн. 



ТУСЕҪҪЁ-ХА КАҪАНСЕМ 

1668 ҫул. Виҫҫӗмӗш ҫул ӗнтё Искей Пай-
тулӗ Атӑл тӑрӑх урӑх ятпа бурлакра ҫӳ-
рет, тертленет. Ҫеҫенхир варрипе Сӑр 
вӑрманӗ еннелле илемлён юхса выртакан 
Юхлӑ шывӗ хёрринчи ялта унан Мерчен 
ятлӑ мӑшӑрӗпе ачисем пурӑнаҫҫӗ . 

Ах, теетпӗр утӑм шутласа.. . 
(Бурлаксен юррисем) 

Анлӑ Атӑл шывӗ хӗррине, 
Шурӑ Чӗмпӗр тӑвӗн аркине, 
Виҫӗ сутӑҫ ларнӑ сут тума, 
Виҫӗ сутӑҫ ларнӑ мул сума — 
Пинӗн-гшнӗн ылтӑн сумлама, 
Пӑтӑн-пӑтӑн кӗмӗл шутлама. 
Эх, теетпӗр эпӗр ахлатса , 
Ах, теетпӗр утӑм шутласа, 
Мул хуҫишӗн чуна хӗнесе, 
Мул хуҫишӗн парша сӗтӗрсе. 

Анлӑ Атӑл шывӗн хӗррине, 
Шурӑ Чӗмпӗр тӑвӗн тӑррине, 
Ҫич стрилукӗ тухнӑ сӑнама, 
Ҫич стрилукӗ тухнӑ юнама. 
Тус-юлташӑм, пире туллама , 
Тус-тӑванӑм, пире тӑллама. . . 
Эх, теетпӗр эпӗр ахлатса , 
Ах, теетпӗр утӑм шутласа, 
Мул хуҫишӗн чуна хӗнесе, 
Мул хуҫишӗн парша сӗтӗрсе. 
* * * 

Сӑра-эрех савтарать, 
Чуна уҫать, култарать, 
Алла кӗсле тыттарать, 
Ура хуҫса таптарать . 
Л а р а р пӗрре, йӗкӗтсем, 
Тулли паян енчӗксем! 

Хупах хуҫи вашават , 
Эрех пама тарават . 
Ёҫер-и те юрлар-и, 
Хуйха-суйха манар-и! 
Йӗрки ҫук хальхи тёнчен, 
Пӑхсан та хуть хӑш енчен. 
Хёсёрлет купса, паяр, 
Йыт пекех патши хаяр... 
Ан хуйхӑрӑр, чӑвашсем, 
Тӳсеҫҫӗ-ха каҫансем.. . 
Купса — тавар турттарать, 
Хупах — йӗме суттарать. . . 
Каҫан тӳсли * татӑлсан, 
Вӗҫне ҫитсен, тӑвӑлсан , 
К а я р элем вӗҫтерме — 
Улпутсене силлеме! 

МАН П У Л А С Ч Ё ҪУМАНТА 

(Пайтул юрри) 

Эх, Мерченӗм, эх Мерчен, 
Тусӗм ҫитӗ хӑҫанччен? 
Ҫакӑ -шим пире пӳрни, 
Ҫак тӗнче иилпе пани?.. 
Аякра эп тилмӗреп, 
Хӑмӑш евӗр типшӗреп. 
Хӗн кышлать ман яш чуна, 
Чӗн тӳсли касать ӑна. 
Куҫ илми Тикки енне 
Эп пӑхатӑп хӑш чухне. 
Эс ӑҫта-ши, ах, ӑҫта?. . 
Хурлӑх пуль сан чунунта, 
Хуйхӑ пуль сан пуҫунта, 
Тунсӑх пуль сан куҫунта, 

* Тӳсли—бурлаксем кимӗ туртнӑ чухне кӑкӑрпа 
хулпуҫҫи ҫине тӑхӑнмалли хулӑн япала. 

Уй ҫути пек, саманта 
Ман пуласчӗ ҫумӑнта. 
Пӗчӗк, пӗчӗк ылӑма, 
Чӗвӗл хӗрӗм-чунӑма 
Ман курасчӗ-ҫке пӗрре, 
Кӑшт пуласчӗ ман пӗрле... 

Ҫич ют ҫывӑх — эс инҫе, 
Ҫич ют хытӑ — чун ҫемҫе... 

ШУРА Ю П А Н Ч А Л Л А 
САР АЧИ... 

1670 ҫул. Август уйӑхӗ . 
Степан Разнн ҫарё Сарту хулине 

илет, Чӗмпёр ҫине ҫӗкленсе тухать . 
Паттӑр утаманӑн ҫарӗнче чӑвашсем 
те йышлӑ . Вӗсене Искей Пайгулӗ ерт-
сс п ы р а т ь . Ун йыхравҫиссм кӗҫсх Сар-
па П ӑ л а , Ҫ а в а л т ӑ р ӑ х н е вирхӗнсе ҫи-
теҫҫӗ , а сапра-тертре н у ш а л а н а к а н ха-
лӑха кӗрешёве ҫӗклеҫҫӗ . 

* * * 

Кам чура пулсах пурнасшӑи, 
Кам мула тек пуҫҫапасшӑн, 
Кам ултавҫӑ , кам юравҫӑ , 
Кам мулкач пекех хӑравҫӑ — 
Вырттӑр хӑй матки ҫумне, 
Кайтӑр ҫав улпут патне! 
Ут-пӳне улпут кастартӑр, 
Хырҫӑ-марҫӑ шав хыртартӑр, 
Ҫурӑмне тӑвар саптартӑр! 

Кам улпут пуҫне касасшӑн, 
Кам ӑна х а л ь тӗп тӑвасшӑн, 
Кам пупа тытса ҫакасшӑн, 
Ирӗк пурнаҫ кӑшт курасшӑн— 
Ярт ҫӗклетӗр хӑй пуҫне, 
Тухтӑр ҫав йӑх-ях ҫине! 
Тимӗр сӑнӑ вӑл туптатӑр, 

Тӳч-чукмар тытса хӑртатӑр , 
Хӗн-асап ҫуртне тустартӑр! 

* * * 

Турӑ утлӑ йӗкӗт — сар ачи, 
Атӑл тӑрӑх кайрӗ ун сасси, 
Хирӗн-хирӗн вӗҫрӗ ун юрри: 
— Чухӑн! Тек ан пул патша хурри! 
Тӑр, сиретпӗр ҫакӑ шырлӑха! — 
Терӗ вӑл терт хуҫнӑ халӑха . 

Шурӑ юпӑнчаллӑ сар ачи, 
Лтӑл тӑрӑх кайрӗ ун сасси. 
Чан пулса янрарӗ хав-йыхрав, 
Шӗл-кӑваррӑн хыпрӗ вирт-пӑлхав!. . 
Ялӑн-ялӑн тӑвӑл халь ҫӳрет, 
Мул йӑхне хаяррӑн вӑл хирет. 

ҪУК, АН ӲКЁН, 
ЧАРСАР ПУҪАМ... 

Атӑл тӑрӑх кимӗ, кимӗ - -
Кар тапраннӑ тӑвалла.. 
Вутлӑ ту пек халӑх ҫилӗ 
Тапнӑ тухнӑ тулалла . 

Халь ӑна улпут чараймӗ 
Тимӗр вӗҫлӗ пушӑпа. 
Хӑр-харах ҫакса хураймӗ 
Вӗчӗ тулнӑ улӑпа. 

... Чи малта—ҫунат сараслӑн — 
Шур сӑхманлӑ утаман. 
Ик ҫыран кӗрлет хаваслӑн, 
Ян! каять уй-хир, вӑрман. 

Ту енне Ҫтаппан тинкернӗ , 
Вӗҫсӗр шухӑп1 пуҫӗнче. 

Ун кимми шава ӗнернӗ , 
Ҫул хывать хумсем ҫинче. 

— Эх, хастарлӑ шухӑ пуҫӑм, 
Ҫӑмӑл мар сан кунҫулу! 
Мӗн тӑван эс, чӑрсӑр пуҫӑм, 
Ма эс йӑтрӑн хӗҫ, ҫулу?! 

Ма эс ятӑн теветкеллӗн 
Вут-кӑвар чӗрте-чӗрте? 
Халь епле йӗркеллӗн, меллӗн 
Эсӗ тытӑн ҫав вирте? 

Ҫук, ан ӳкӗн, паттӑр чунӑм, 
Кӑлӑх мар ку талхӑру! 
Эс тахҫан кӗтеттӗн ҫулӑм, 
Халӑх — вутлӑ тавӑру. 

Ҫил тулашрӗ , ҫил кашларӗ — 
Атӑл тухрӗ ҫырантан. 
Тӑвӑл! Т ӑ в ӑ л ак уларӗ — 
Хӗм сапса таҫтан-таҫтан. 

Тӑк-тӑмаллӑн хускалмарӑм, 
Хӗҫ тытмарӑм ҫаратма. 
Сӗм каҫра хӑрта хӑйрарӑм — 
Сан вӑйна, ҫук ҫын, йӑтма. 

Халӑх! Халӑх! Эп куратӑп: 
Кӗлмӗҫ мар эс! Эс — тӳре! 
Сан хална туйса калатӑп: 
Ан шиклен, патвар ҫӳре! 

... Эх, хастарлӑ шухӑ пуҫӑм, 
Ҫ ӑ м ӑ л мар сан кунҫулу!.. 
Ҫук, ан ӳкӗн, чӑрсӑр пуҫӑм, 
Тӗрӗс тытрӑн хӗҫ, ҫулу!.. 
* 

Кӑвайт тавра лараҫҫӗ хусахсем, 
Вутпа ҫиҫсе выляҫҫӗ хӗҫӗсем, 

61 



Инҫе-инҫе пӑхаҫҫӗ куҫӗсем, 
Таҫта вӗҫсе ҫӳреҫҫӗ шучӗсем. 
— Ай-хай, сатур хусахсем, 
Аҫта сирӗн килӗрсем, 
Аҫта сирӗн килӗрсем? 
— Хура вӑрман варринче, 
П ӑ л а н кӳлли хӗрринче. 

Кӑвайт тавра лараҫҫӗ хусахсем, 
Вутпа ҫиҫсе выляҫҫӗ сӑннисем. 
Инҫе-инҫе пӑхаҫҫӗ куҫӗсем, 
Таҫта вӗҫсе ҫитеҫҫӗ шучӗсем. 
— Ай-хай, матур йӗкӗтсем, 
Аҫта сирӗн савнисем, 
Аҫта сирӗн савнисем? 
— Упакасси варӗнче, 
Вӑрманкасси ялӗнче. 

. . .Кӑвайт тавра лараҫҫӗ хусахсем, 
Инҫе-инҫе пӑхаҫҫӗ куҫӗсем, 
Ш а л а н к ӑ пек вӗҫеҫҫӗ шучӗсем. 

ЧАВАШ Ҫ Ы Н Н И , 
АН П А Р САРНА! 

П а й т у л ӑ н Хӑлачӗ с а к ӑ л л ӑ . 
Чуппийӗ ун шыв пек юхӑмлӑ 
Ҫамкийё ун к а в а к ҫ ӑ л т ӑ р л ӑ . 
Иёнерӗ тс ҫемҫе с а х ъ я н л ӑ , 

ап-ҫутӑ ксмёл й ӑ р а н а л л ӑ , 
ёсрен тунӑ ҫавра т ӑ х а л л ӑ . 

Вӑта Тимӗрҫенсен авалхи 
юрринчен. 

Кӗрлет Сарту, шавлать Самар,— 
Унта паяр халь хуҫа мар! 
Илетпӗр шурӑ Чӗмпӗре, 
Патша ҫынни, эс чӗгӗре! 
Ч ӑ в а ш ҫынни, ан пар сӑрна , 
Кӑтарт тепре паян вӑйна! 



Куран, чупать ав, вӑйпутти *— 
Юхасшӑн, аскӑн, кӗрт йытти! 
Ярса ӑна тыт, халӑх, ҫак — 
Пӗр утӑм каялла ан чак!.. 
Мӑрса тарать, ав, йӗм хывсах, 
Ҫаклат ӑна ҫитсе, хусах! 
Тараҫҫӗ , ирсӗр сӗлӗхсем, 
Тӳшек ҫинчи харам пыреем! 
Малтан мала! Малтан мала! 
Ан чак эс, халӑх каялла ! 
Умра пырать Раҫын Ҫтаппан, 
Эпир унпа хальччен чакман. 
— Сарынь на кичку**!—илтёнет, 
Пире хастар пулма чёнет. 
Хӑпар, хусах, хӳме ҫине, 
Кисрет эсрелён никёсне! — 
Чӑваш, тутар, мӑкши, ирҫе — 
Хула хӳтне ишеҫ хирсе. 
Хуран пекех хула вёрет, 
Пин-пин чура унта кёрет. 
— Тус-йышӑм! Эй, аркат, силле, 
Улпут мурне эс ан шелле! 
Чул хӳмене халь илмелле, 
Сӑпса йӑви сан ишмелле! 

КАВАК ХАЛАТ ПУЛАЙСАН.. . 

1670 ҫул. Н о я б р ь уйӑхё. 
Вӑйлӑ х ё ҫ п ӑ ш а л л а н н а патша 

ҫарёсем Степан Разин ҫарне 
Чӗмпӗр патёнче ҫёнтернё хыҫ-
ҫӑн, пӑлхавҫӑсен кёрешёвё 
питё те йывӑрланса ҫнтет, анчах 
вёсем пурпёр хёҫпӑниплёсене 
а л ӑ р а н п ӑ р а х м а ҫ ҫ ё . Аманса-
тусӑнса пётнё Искей Пайтулён 
ҫарё Ҫавал тӑрӑхне килсе ту-
хать . . . 

* Вӑйпутти — воевода. 
** С. Разинӑн хӑй ҫыннисене ҫапӑҫӑва кӗме, 

паттӑр пулма чӗнекен сӑмахӗ. 

Кӗрхи ҫулсем хуп-хура, 
Утсем епле юртать-ши? 
П а я р килет пит кӑра , 
Хусах епле чӑтать-ши? 

Хусах утне вылятать, 
Ҫап-ҫут сӑнни аллинче. 
Савнийӗ , пур, хурланать , 
й ӗ р е т ката хӗрринче... 

Ай-хай сатур хусахин 
Ури улпут тӑллинче. 
Ай-хай маттур йӗкӗчин 
Шӑпи тӳре аллинче. 

Енчен ҫунат хушайсан, 
К ӑ в а к хӑлат пулайсан — 
Вӑл кайӗччӗ ҫӗкленсе, 
Хӗҫне тытса, вирхӗнсе. 

ЭС АҪТА-ШИ ХАЛЬ, 
ПАЙТУЛАМ?. . 

(Мерчен хӳхлевӗ) 

— Юхлӑ шывӗ , Юхлӑ шывӗ , 
Ҫаврӑнсам Ҫавал енне. 
Сӑр вӑрманӗн харсӑр шавӗ , 
Эс ҫӗкле Пайтул чунне!.. 

Тытрӗҫ те мана тӑлларӗҫ 
Икӗпитлӗ куштансем — 
Кашкӑрсем пекех тулларӗҫ , 
Шутлӑ ӗнтӗ кунӑмсем... 

Ыр пулса пире ҫыхасшӑн 
Хыпкӑнланчӗ Ситулла — 



Чаплӑ ят та мул пухасшӑн 
Ҫын сутса вӑл ҫӗр сумла. 

Л е ш Кӗркке улпут пуласшӑн, 
Мӗн тумасть тата юхха?.. 
Ҫын ҫакать ялан, юрасшӑн, 
Ҫӑткӑн чунлӑ ват ҫӑхха... 

Касмӑкра эпир ларатпӑр, 
Ҫич хуралҫӑ умӗнче. 
Тем тери асап куратпӑр 
Ҫичӗ ютӑн аллинче. 

Эс ӑҫта-ши халь, Пайтулӑм, 
Чуптӑвасчӗ сан куҫна... 
Ман ӑшра ҫунать вут-ҫулӑм— 
Тен, эс хунӑ хӑв пуҫна? 

'Ген, эс халь те вирхӗнетӗн, 
Пур ҫӑхан йышне сирсе? 
Кар тӑма каллех чӗнетӗн 
Чухӑна, вут пек хёрсе?.. 

Ҫуммӑн-юммӑн пулаймарӑм 
Ҫак кӗрлевлӗ вӑхӑтра . 
Ик ҫунат эп параймарӑм, 
Пуҫӑм пӗтӗ тамӑкра. . . 

Ҫут тӗнче сана вӑй патӑр 
Ҫак хӗрӳллӗ кунсенче. 
Юрлӑ ҫын сана тӑнлатӑр— 
Вут хӗмлентӗр чӗринче. 

Тыт хӗҫне ялан хастаррӑн — 
Тавӑр! Тавӑр эсреле! 
Эпӗ те чунпа патваррӑн 
Ҫумӑнта ҫӳреп пӗрле. 

... Юхлӑ шывӗ, Юхлӑ шывӗ , 
Ҫаврӑнсам Ҫавал енне. 

Сӑр вӑрманӗн харсӑр шавӗ , 
Эс ҫӗкле Пайтул чунне!.. 

П А Л Х А В Л А Ю Р Р А М МАНАН ЮЛЧЁ. . . 

1670—1671 ҫҫ. Д е к а б р ь - я н в а р ь уйӑхёсем. Вут-
лӑ ту пек вӗресе т ӑ р а к а н Ҫ а в а л тӑрӑхне патша 
правитсльстви Кӑрмӑш, Етӗрне, Шупашкар , Ху-
сан, Чӗмпӗр хулисенчен к а р а т е л ь с е н ҫарёсене 
я р а т ь . Пуҫкасансен ҫарӗ , п ӑ л х а в ҫ ӑ с е н е хёснё-
ҫемён хёссе, хупӑрласа илет. П ӑ л х а в л ӑ чӑваш 
ялёсене кӗл айне тума т ы т ӑ н а т ь . Ҫак ҫапӑҫусем 
вӑхӑтёнче Искей Пайтулӗн ҫынниеем н у м а й ӑ ш ӗ 
тыткӑна ҫ а к л а н а ҫ ҫ ё . П ӑ л х а в ҫ ӑ с е н вӑйӗ чакса 
п ы р а т ь . 1671 ҫулхи январён 3-мёшӗнче йывӑр 
аманнӑ Искей Пайтулё те к а р а т е л ь с е н аллине 
лекет Ана тёрмене хупса а с а п л а н т а р м а тытӑ -
наҫҫё . 

Хастар ҫилсем, кӑра ҫилсем! 
Аҫта кӑна ҫитместӗр-ши, 
Аҫта кӑна пулмастӑр-ши?! 
Вылятӑр ҫӳл тусем ҫинче, 
Вӗҫетӗр уйӑх патӗнче. 
Хумпа ҫапатӑр тинӗсе, 
Улатӑр ҫиҫӗм пек ҫиҫсе. 
Ҫилсем, ҫилсем, вӗҫесчӗ ман пӗрле — 
Хӗҫе тытса ҫӳресчӗ ирӗкре, 
Чура вӑйне ҫӗклесчӗ ман тепре!.. 
Эсир халь ак — йӗретӗр, 
Тӗрме ҫинче ӳлетӗр, 
Чуна вутпа хӗртетӗр. 

Хастар ҫилсем, кӑра ҫилсем! 
Аҫта кӑна ҫитместӗр-ши, 
Аҫта кӑна пулмастӑр-ши?! 
Чупатӑр Атӑл шыв ҫинче, 
К а ш л а т ӑ р Сӑр вӑрман енче. 
Ҫӗклетӗр тӑвӑл , вирт ярса, 
Чула ватса та тулхӑрса. . . 
Ҫилсем, ҫилсем, пырасчӗ ман п ӗ р л е — 

Таса вут пек ҫӳресчӗ ирёкре, 
Патша ҫуртне силлесчё ман тепре!.. 
Эсир халь ак — йёретёр, 
Мерчен пекех хӳхлетӗр, 
Чуна-юна вистетёр. 

Ҫ Л П Л А ЯВАПАМ МАН С И Р Е , ТУРЕ... 

1671 ҫ., январь уйӑхё 

М а т в е й К р а в к о в к а р а т е л ь : 

— Кала пире, хурах, 
Кала , хурах Пайтул! 
Миҫе улпут эс ҫакрӑн ял ҫине, 
Миҫе пупа эс кӗртрӗн ҫӗн тёне? 

И с к е й П а й т у л ё: 

— Э п мар кунта х у р а х — 
Эсир, хура чунсем, 
Тискер вёшле йытсем!.. 
Шутлатӑр шур патша — улпут йышне, 
Сумлатӑр шур ҫӑхан — пупсен пуҫне. 

М а т в е й К р а в к о в к а р а т е л ь : 

Кала пире, хурах, 
Кала , хурах Пайтул! 
Мӗнле пурнас теетӗн хӑтӑлсан, 
Патши хӑвна ыр пиллён каҫарсан? 

И с к е й П а й т у л ё: 

— Каллех эп тытӑп хёҫ! 
Тус-йыш татах пухса, 
Таса вӑрҫа тухса — 
Патша пуҫне тёп тӑвӑп чи малтан, 

Пуян йахне тустарӑп эп унтан! 
Ҫапла явапӑм ман сире, туре, 
Ҫавна кӗтет вутла ҫунан чӗре. 

И С К Е И П А Й Т У Л Ё Н Ю Л А Ш К И САМАХЁ 

— Хёвел тухсан мана ҫакаҫҫӗ , 
П а я р тӑвать хура такан. 
Пире ҫапла хӑртма шутлаҫҫӗ , 
Анчах, пӑлхавҫӑ , ан лӑплан! 

П а т ш а ҫине карах ҫӗкленчӗ 
Тутарӗ , вырӑсӗ — чура. 
Пӗрле чӑваш ҫынни хускалчӗ , 
Кӗрлерӗ ун ҫилли кӑра . 

Турхан-мӑрса йӑхне кӑкларӑм, 
П а р а с ш ӑ н ирӗк халӑха . 
Ҫтаппан туспа ҫунса шутларӑм 
Сиресшӗн йывӑр хурлӑха . 

Ҫук ҫын — чӑваш! Сана картмаҫҫӗ , 
Уйла пӗлен этем тесе. 
Чуну ҫине кулса сураҫҫӗ , 
Ятсем параҫҫӗ виртлесе. 

Шыва сана хуса кӗртесшӗн 
Мелке ҫилхеллӗ леш пупсем. 
Хӗрес тытса чап-мул илесшӗн 
Ялти тиек те пуянсем. 

Вӗсем паян чӗрсе туртасшӑн 
Ч ӑ в а ш ятне ҫак ҫӗр ҫинчен. 
Енсӳ ҫине чиркӳ лартасшӑн, 
Пӑвса илесшӗн пур енчен. 

Сана пуян — тӗнче тискерӗ — 
Сутать выҫкайлӑ улпута... 

Текех вара черем тӳсмерӗ 
Алла эп тытрӑм айпӑлта. 

Анчах сахал ҫав эпӗ турӑм, 
Вӑй-хал ҫитмерӗ пулмалла. . . 
Аҫта эс халь, Ҫтаппанӑм, тусӑм, 
Тен, эс вӗҫен-ха хӑлатла?! 

Сыв пул, ҫӗршывӑм, эс — чӑвашӑм, 
Хускатрӑм эп вутла чунна! 
Чура ан пул текех йӑвашшӑн, 
Эс те этем, ҫӗкле пуҫна! 

Мана ҫаксан тепри ак килӗ — 
Нумай пирте вӗри чунсем. 
Кӑвар сапса, пӑлхавӑр ҫилӗ 
Татах капланӗ , шар! ҫиҫсе. 

Пӑлхавлӑ юррӑм манӑн юлчӗ, 
Юратнӑ халӑхӑм, санра. 
Ана, тӑван, час-час асилччӗ , 
Юрла ӑна хатар кунра. 

Сана вӑл тӑвӑл пек хускаттӑр, 
Сӳнме ан патӑр кӑварна! 
Чунна-юнна татах тапраттӑр, 
Хӗҫне тыттартӑр аллуна! 

